
КъБР-м и Iэтащхьэ КIуэкIуэ Казбек Чернэ Речкэ - 
Благовещенскэ къуажэхэм я зэхуакум дэкI машинэ 
гъуэгур зэрызэрагъэпэщыжым еплъащ. 

КИЛОМЕТР 12,6-рэ зи кIыхьагъ мы гъуэгум дызэрыт 
илъэсым елэжьын щIадзащ, гъэ къакIуэ яухыну я 
 мурадщ. Абы хеубыдэ Чернэ Речкэмрэ Джэдыкъуэ 
псыежэхымрэ ящхьэщыт лъэмыжитIымрэ Бахъ сэ-
ныпсым зэпрыша, метри 123-рэ зи кIыхьагъ лъэ мы-
жымрэ. А ухуэныгъэ псори хабзэкIэ зэрыщытыпхъэ 
мардэм нэсу зыхуей хуагъэзэнущ. 

Лэжьыгъэм хеубыдэ гъуэгур занщIэ щIыныр, абы 
 асфальтрэ бетонрэ зэхэлъу телъхьэныр, шынагъуэн-
шагъэм хуэгъэпсыныр. Бахъсэныпсым телъ лъэ мы-
жым иджыри ар нэхъ быдэ зэращI Iэмал гуэрхэр ира-
хьэлIэнущ. 

«Джэдыкъуэ плъыжь» шы спорт 
IуэхущIапIэм КъБР-м и япэ прези-
дент КIуэкIуэ Валерий Мухьэмэд и 
къуэм и фэеплъу зэхаша, СНГ-м 
щыщ шууейхэмрэ шыхэмрэ щызэ-
пеуа дунейпсо шыгъажэ зэхьэзэхуэ 
щекIуэкIащ. КъБР-м и Iэтащхьэ 
КIуэкIуэ Казбек ар къызэрыщы-
хъуамкIэ и интернет напэкIуэцIым 
цIыхухэм щадэгуэшащ. 

«ЗЭХЬЭЗЭХУЭМ шууеи 130-м нэс 
 хэтащ, къэрали 10-м щIигъум къикIа-

уэ. Ар Iыхьитхуу зэхэтт, зэпачын хуей 
гъуэгуанэм и кIыхьагъым елъытауэ: 
километр 20, 40, 80, 120-рэ, 160-рэ, - 
етх республикэм и Iэтащхьэм. - Ди 
хьэщIэхэр къезгъэблагъэри, зыхуа-
гъэу выжа мурадхэм лъэIэсыну, ди 
республикэм зэрыщыIар фIыкIэ ягу 
къизынэжын ехъулIэныгъэ зэхьэзэ-
хуэм къахудэкIуэну сехъуэхъуащ. 

Мыпхуэдэ шыгъажэ зэпеуэхэр 2015 
гъэ лъандэрэ идогъэкIуэкI. 2022 гъэм 
ахэр КИФЩI-м епха зэхьэзэхуэ хъуауэ 
щытащ, илъэс кIуам щегъэжьауэ 

 урысейпсо мыхьэнэ ягъуэтащ. Шы-
гъажэр къызэрагъэпэщащ Урысейм 
шы спортымкIэ и федерацэм, Бахъ-
сэн щIыпIэ администрацэм, Мэзкуу 
областым хыхьэ «Отрада» шы спорт 
клубым. 

ФIыщIэшхуэ гурэ псэкIэ яхузощI ар 
зэхэзышахэм, ди республикэм шы 
спорт унэтIыныгъэм зыщиужьыным, 
Къэбэрдей-Балъкъэрми Урысейми 
тхы дэкIэ къадекIуэкI шы Iуэхур къы-
зэтенэным зэрызыщIагъакъуэм пап-
щIэ». 

Налшык дэт МузыкэмкIэ 
 театрым мэрем кIуам ще кIуэ-
кIащ Мэкъумэшымрэ абы 
къыщрахьэлIэжым ще лэ-
жьыж IэнатIэмрэ я махуэр 
гъэлъэпIэным теухуауэ Къэ-
бэрдей-Балъкъэрым и къа-
лащхьэм къыщызэрагъэпэ-
ща зэхыхьэр. 

ГУФIЭГЪУЭ зэхыхьэм хэта-
хэм хъуэхъу псалъэкIэ захуи-
гъэзащ КъБР-м и Iэтащхьэ 
КIуэкIуэ Казбек.

- Псом япэрауэ, сигуми си 
псэми къыбгъэдэкIыу фи 
 махуэ лъапIэмкIэ сыныво-
хъуэхъу! Мыр зыхуэгъэзар, зэ-
рыгурыIуэгъуэщи, фэ, мэкъу-
мэшым пыщIахэм, фи лэжьы-
гъэм мыхьэнэ ин дыдэ зэри-
Iэр, фи IэнатIэм, еш жыхуаIэр 
фымыщIэу, фызэрыбгъэ дэ-
тым папщIэ пщIэ зэрыфхуэ-
фащэр къыхэгъэщынырщ. 
Сыту жыпIэмэ, фи гуащIэрщ, 
зэрыщыту къатщтэмэ, ди къэ-
ралри дыщыпсэу республи-
кэри ерыскъыпхъэхэмкIэ къы-
зэзыгъэпэщыр. 

Къэбэрдей-Балъкъэрым и 
мэкъумэш IэнатIэм и гугъу 
щытщIкIэ, дэ, шэч лъэпкъ къы-
тедмыхьэу, тхутегъэчыныхьы-
нущ а унэтIыныгъэм иужьрей 
илъэсхэм хуабжьу зэрызыщи-
ужьари езы республикэм и 
экономикэр зыIэт, ипэкIэ зы-
гъэкIуатэ унэтIыныгъэ нэ-
хъыщ хьэхэм ар зэращыщри. 
ТхужыIэнущ мэкъумэшым 
пыщIа лэжьыгъэр кIуэ пэтми 
IэмэпсымэщIэхэмкIэ, Iэмалы-
щIэ хэмкIэ къызэгъэпэща зэ-
рыхъур, щIым зэрелэжьым, 
жылапхъэм я лъэныкъуэкIэ 
ирагъэкIуэкI Iуэхухэм щIэны-
гъэм и къэхутэныгъэщIэхэр 
щIэ гъэкъуэн зэрыхуащIыр, 
щIым къытрахар щIымахуэм 
хъумэнри нэхъ тынш зэры-
хъуар. 

Зы илъэсым адрейр къы-
кIэлъыкIуэу, мэкъумэш Iэна-
тIэм къитым и куэдагъми и 
фIагъми хэхъуэ зэпытщ. Гу 
лъывэзгъэтэнут: нэгъабэ и за-
къуэ ди республикэм щIым 
къытрахамрэ абы щыщу зэ-
лэжьыжамрэ я уасэр сом ме-
ларди 110,7-м щхьэдэхащ. Ар 
2023 гъэм къалэжьам нэхърэ 
проценти 10-кIэ нэхъыбэщ. 

Ди щIыналъэм хьэцэпэцэрэ 

Урысейм и Правитель-
ствэм щIыналъэхэм ящы-
щу 9-м узыншагъэр хъу-
мэнымкIэ я IуэхущIапIэ-
хэр зэрагъэпэщыжын, 
фIагъ лъагэ зиIэ меди-
цинэ Iэмэпсымэхэр къа-
щэхун папщIэ сом мелар-
ди 2-м нэблагъэ яхуи-
утIыпщынущ. 

МЫЛЪКУР яIэрыхьэнущ 
Къэбэрдей-Балъкъэрым, 

Зыгъэгушхуэт, зыгъэлъапIэт
джэш лIэужьыгъуэу щызэ-
хуахьэсыжым и куэдагъри 
дызыгъэгуфIэщ. Абы хуэгъэ-
зауэ къыхэгъэщыпхъэщ, нэ-
гъабэ и закъуэ ди республи -
кэм зи гугъу тщIы лIэужьы-
гъуэхэм ящыщу тонн мелуанрэ 
мини 148-рэ щызэхуахьэсы-
жащ. 

Iэщыхъуэхэм я Iуэхури ды-
зыгъэгушхуэщ. Гу лъытап-
хъэщ, пхъэщхьэмыщхьэрэ 
 мэ ракIуэхэкIхэмкIэ къэрал 
псом япэ увыпIэ щызыIыгъа-
хэм дазэрылъэщIыхьэжами. 
Апхуэдэу, жыг хадэхэм ща-
гъэкI мы лъэпкъыгъуэхэм 
ящыщу нэгъабэ, псори зэхэту, 
щызэщIакъуэжам тонн мел-
уанрэ мин 27-рэ, нэгъуэщIу 
жытIэ мэ, абы ипэ ита 2023 
гъэм щызэхуахьэсыжам нэхъ-
рэ процент 30,7-кIэ нэхъыбэщ.

ЕрыскъыхэкIхэмрэ абыхэм 
елэжьыж промышленностым 
къыщIигъэкIымкIи ди Iуэху 
 зытетыр арэзы дыкъэзыщIщ. 
Пэжщ, гъэ дызэрытым, гу зэ-
рылъыфтащи, дунейм и щы-
тыкIэм димыгъэгузавэу къэ-
накъым, и щIэдзэгъуэр уэтI-
псытIу, кIэлъыкIуэ мазэхэр 
 уэгъуу зэрыщытам къыхэкIыу. 
Ауэ, итIани, губгъуэм щы ла-
жьэхэм яхузэфIэкIащ гъавэ 
бэв, дызэримыгугъауэ, къра-
хьэлIэжыну. 

А псом къыхэкIыуи тхужыIэ-
нущ мэкъумэшым пыщIа ди 
IэщIагъэлIхэр, къикIуэт жы-
хуаIэр ямыщIэу, я лэжьыгъэм 
зэрыпэрытыр. Ар дэнэ къэна, 
ди щIыналъэм къыщагъэкI 
ерыскъыпхъэр зэрыфIым и 
нэщэнэу, къыщIэупщIэм я 
бжыгъэм хэхъуэ зэпытщ. 
 АтIэми, нобэ мыбдежым зи  
цIэ къыщыхэдгъэщынухэри 
ящыщщ а ехъулIэныгъэхэр зи 
фIыщIэу къэлъытапхъэм. Да-
уи, абыхэм пщIэ къалэжь, я 
 IэнатIэм лъагъуныгъэу хуа Iэм-
рэ Iэзагъэ ин яхэлъу зэрыб-
гъэдэтымкIэ. Мэкъумэшым 
пыщIа дэтхэнэри зыпэрытым 
щехъулIэну си гуапэщ, я зэ-
фIэкIыр нэхъ лъагэж хъунуи 
сохъуэхъу!

Щхьэхуэу фIыщIэ яхуэсщIы-
ну сыхуейщ дзэ Iуэху хэхам 
 хэтхэм защIэзыгъакъуэу, къа-
лэжьым щыщ абыхэм яхуезы-
гъашэхэм. Си фIэщ мэхъу псэ-
зэпылъхьэпIэм Iуува ди щIа-

лэхэм апхуэдэ гулъытэ яхуэ-
зыщIхэр ди къэралым 
зэ рыщыкуэдыр, зэпIэщIэувэ-
ныгъэр ди текIуэныгъэкIэ зэ-
риухынуми шэч хэлъкъым!

Нэрылъагъущ УФ-м Мэкъу-
мэш хозяйствэмкIэ и минис-
терствэм щIыналъэхэм щиIэ   
и къудамэхэм, мэкъумэшым 
пыщIа и лэжьакIуэхэм зэры-
хузэфIэкIкIэ зэрызащIигъа-
къуэри. Апхуэдэу, а къулыкъу-
щIапIэм нэгъабэ и закъуэ эко-
номикэм мы и IэнатIэм сом 
меларди 3-рэ мелуан 236-рэ 
хилъхьэфащ.

Урысей Федерацэм и Прези-
дентым къэралым и мэкъу-
мэш-промышленнэ IэнатIэм 
хуигъэува пщэрылъым тет-
щIыхьмэ, 2030 гъэм ирихьэ-
лIэу, зи гугъу тщIы унэ тIы-
ныгъэм къыщрахьэлIэж-щы хэ-
лэжьыхьыжым и куэдагъым 
процент 25-кIэ, абы щыщу нэ-
гъуэщI хэкухэм ирагъашэм 
хуэдэ 1,5-кIэ хэдгъэхъуэн хуей-
уэ къытпэщылъщ. Зэрыгу ры-
Iуэгъуэщи, ар зэдгъэхъулIэн 
папщIэ, дэ сыт и лъэныкъуэкIи 
дыхущIэкъупхъэщ мэкъумэш 
IэнатIэм къыдитым нэхъри зэ-
рыхэдгъэхъуэным. 

Ауэ щыхъукIи, гу нэхъ зы-
лъытапхъэу сэ къэслъытэр 
Iуэху бгъэдыхьэкIэм, иджырей 
мардэхэм къитIасэу, нэхъри 
зегъэужьынырщ, псыщIэгъэ-
лъадэм зегъэубгъунырщ, жы-
лэ щIэхэр къэгъэкIынымкIэ 
 лэ жьыгъэм пыщэнырщ, щIэ-
ныгъэмрэ производствэмрэ 
нэхъ ри зэзышалIэ, гъунэгъу 
зэ хуэзыщI лъэбакъуэхэр чы-
нырщ. Гулъытэ хэха хуэщIып-
хъэщ ныбжькIэ щIалэ IэщIа-
гъэлIхэр гъэхьэзырынми ахэр 
къуажэм нэхъ дегъэхьэхыным-
кIэ хэкIыпIэу щыIэхэм лъы-
хъуэнми. 

А псори зэдгъэхъулIэн пап-
щIэ, зэрыгурыIуэгъуэщи, къуа-
жэхэр зыхуей-зыхуэныкъуэ-
хэмкIэ къызэгъэпэщыным, я 
теплъэр мардэщIэхэм хуэкIуэу 
къызэрыдгъэщIэрэщIэжы ным 
нэхъри дыхущIэкъупхъэщ, 
 къуажэдэсхэр я щыIэкIэ-
псэукIэкIэ къалэдэсхэм къа зэ-
рыкIэрымыхур зыхедгъэщIэн 
хуэдэу. А мурадым гъунэгъу 
дыхуэзыщI Iуэхугъуэхэм 
ящыщщ, псалъэм и хьэтыркIэ, 
илъэс бжыгъэ хъуауэ курыт 

еджапIэхэр, сабий садхэр, 
 фельдшер-акушер IуэхущIа-
пIэхэр зыхуей зэрыщыхуэд-
гъазэр, гъуэгухэр къызэ ры-
щыд гъэщIэрэщIэжыр, спор-
тым, щэнхабзэм телажьэ унэ-
хэр зэрыщызэдгъэпэщыжыр, 
нэгъуэщIхэри. 

Къэбэрдей-Балъкъэрым и 
гугъу тщIымэ, щыпсэум и ны-
къуэм нэблагъэр къуажэхэращ 
зыдэсыр. Ар къэтлъытэмэ, 
къэрал псом къыщаIэт мы 
Iуэхугъуэр зэгъэщIылIахэм дэ-
ри дащыщщ. Ауэ щыхъукIи, 
федеральнэ программэхэм 
япкъ иткIэ  кърахьэжьэ пэхуэ-
щIэхэм къа дэкIуэу, дэ езыхэми 
хэлъ хьэ ныгъэ гуэрхэр хуэт-
щIып хъэщ къуажэдэсхэм я 
 гъащIэр нэхъри ефIэкIуэным.

Си фIэщ мэхъу, фызыб-
гъэдэт IэнатIэм, ерыщагъэ 
къы щывгъэлъагъуэу, фызэры-
хуэпэжым, иджырей Iэмалхэр 
фи лэжьыгъэм къызэрыщыв-
гъэсэбэпым къыхэкIыу, рес-
публикэм мэкъумэшым пыщIа 
и IэнатIэр экономикэр ипэкIэ 
зыгъэкIуатэ унэтIыныгъэхэм 
ящыщ зыуэ адэкIи зэры-
щытынур. Дэ, унафэщIхэм 
ящыщхэми, ди мурадщ зи 
гугъу тщIа мы Iуэхухэм теу-
хуауэ сыт и лъэныкъуэкIи дя-
пэкIи дывдэIэпыкъуну. 

Ныбжьэгъухэ! Сыт хуэдэ 
IэщIагъэри пщIэ зыхуэщIып-
хъэщ. Ауэ, иджыри зэ къыты-
зогъэзэжри, псом нэхърэ нэ-
хъыбэжу гулъытэ вгъуэтын 
 хуейщ щIым пыщIа лэжьа-
кIуэхэм: гъавэгъэкIхэм, Iэщы-
хъуэхэм, жыггъэкIхэм. Сигу -
ми си псэми къыбгъэдэкIыу 
иджы ри зэ сынывохъуэхъу 
узыншагъэ быдэ фиIэну, фи 
унагъуэхэм берычэтыр илъы-
ну, фи лэжьыгъэм къыпэкIуэм 
фыщыгуфIыкIыу илъэс куэд-
кIэ фыпсэуну! - жиIащ КIуэ-
кIуэм.

ЗэIущIэм къыкIэлъыкIуэ и 
Iыхьэм республикэм и мэкъу-
мэш IэнатIэм къыщыхэжа ны-
кIахэм щIыхь тхылъхэмрэ 
фIыщIэ тхыгъэхэмрэ щратащ 
КъБР-м и Iэтащхьэ КIуэкIуэ 
Казбек, Парламентым и Уна-
фэщI Егоровэ Татьянэ, Пра-
вительствэм и тхьэмадэ Му-
суков Алий, республикэм 
мэкъу мэш хозяйствэмкIэ и ми-
нистр Сыжажэ Хьэсэн, район 
муниципальнэ IуэхущIапIэхэм 
я унафэщIхэм. 

УФ-м и Полномочнэ лIыкIуэу 
Кавказ Ищхъэрэ федеральнэ 
щIыналъэм щыIэм федераль-
нэ инспектор нэхъыщхьэу 
 Къэбэрдей-Балъкъэрым щиIэ 
Васильченкэ Дмитрий зыщыщ 
къулыкъущIапIэм и цIэкIэ къы-
зэхуэсахэм хъуэхъу псалъэкIэ 
захуигъэзащ. 

- Сигуми си псэми къыбгъэ-
дэкIыу сынывохъуэхъу фи ма-
хуэ лъапIэм теухуауэ. Фи лэ-
жьыгъэр зыхуэдэм сэри сы-
щыгъуазэщ, илъэс 11-кIэ 
мэкъу мэш IэнатIэм пыщIауэ 
сыщытащи. Аращи, сынывэ-
хъуэхъуну сызэрыхуейр зыщ: 
шыIэныгъэ фхэлъыну, узын-
шагъэ быдэ фиIэну, ехъу лIэ-
ныгъэр фи бэу, берычэтым 
фыщымыщIэу, ди щхьэщыгум 
ит дыгъэр мамырыгъэм къы-
хуепсу щытынырщ, - жиIащ 
абы.

Зэхыхьэр ягъэдэхащ респуб-
ликэм и къэфакIуэ гупхэм 
ящыщу «Кабардинка», «Бал-
кария» ансамблхэм, уэрэд-
жыIакIуэ цIэрыIуэхэу Теппеев 
Алим, Хьэкъул Оксанэ сымэ, 
нэгъуэщIхэми. 

КЪУМАХУЭ  Аслъэн. 

МылъкукIэ 
зыщIагъакъуэ

Лъэмыжищ зэрагъэпэщыжынущ
ЛНР-м, Къалмыкъым, 
Мор довием, апхуэдэу Бел-
город, Запорожье, Ива-
новскэ, Курск, Херсон об-
ластхэм.

«А ахъшэм и фIыгъэкIэ 
«ЦIыхухэм япэ медицинэ 
дэIэпыкъуныгъэхэр щрат 
IуэхущIапIэхэр къэгъэ-
щIэ рэщIэжын» проек-
тымкIэ яухуэхэр ягъэува 
пIалъэм хьэзыр ящIын 
 хуейщ. Апхуэдэ щIыкIэкIэ 
цIыхухэм зы хуэныкъуэ 
дэIэпыкъуныгъэр Iэ мэ-
псымэ лъэщ хэмкIэ къы-
зэгъэпэща, иджырей 
мардэхэм тет IуэхущIапIэ-
хэм щагъуэ тынущ», - 
жиIащ Мишус тин Миха-
ил.

Урысейпсо  мыхьэнэ  игъуэтащ

Милицэм и скверым  
деж щекIуэкIащ Хабзэ-
хъумэ IэнатIэхэм я лэ-
жьакIуэхэу зи къалэн 
зыгъэзащIэу хэкIуэда-
хэм  я фэеплъ пэкIу. 

АБЫ хэтащ КъБР-м и 
Парламентым и УнафэщI 
Егоровэ Татьянэ, респуб-
ликэм и Правитель ствэм 
и Уна фэщI Мусуков Алий, 
и КъБР-м и Правите-
льствэм и Унафэ щIым и 
къуэдзэ Къуэшрокъуэ 
 Залым, Къэбэрдей-Балъ-
къэр Респуб ликэм Эко-
номикэмрэ жылагъуэ 
шы  нагъуэн шагъэмкIэ и 
советым и секретарь Та-
ту Казбек, къэрал кIуэцI 
IуэхухэмкIэ министру        
КъБР-м щы  Iэ, полицэм и 
ге нерал-лейтенант Крю-
чков Вячеслав, Урысей 
МВД-м и Краснодар 
 университетым IэщIа-
гъэм щыхагъахъуэ и 
 Кавказ Ищхъэрэ инсти-
тутым (къудамэм) и уна-
фэщI, полицэм и пол-
ковник Колиев Вадим, 
республикэм и хабзэ-
хъумэ IэнатIэхэм я уна-
фэщIхэр, КъБР-м щыIэ 
МВД-м дэлажьэ Жыла-
гъуэ советым, дин Iуэху-
щIапIэхэм щыщхэр, ве-
теранхэр, зи къалэн зы-
гъэзащIэу хэкIуэдахэм я 
Iыхьлыхэмрэ благъэ хэм-
рэ. Апхуэдэуи абы хэтащ 
полицэм и кадет клас-
схэм щеджэхэр. 

ПэкIур яублащ 2005 
гъэм жэпуэгъуэм и 13-м 
хабзэхъумэ Iэ натIэхэм я 
лэжьакIуэхэу хэкIуэда -
хэм я цIэхэр зырызыххэу 
 къра IуэнымкIэ. 

Къуэшрокъуэ Залым 
къыщыпсалъэм къыхи-
гъэщащ: 

- Нобэ пщIэ яхуэтщIу 
дигу къыдогъэкIыж я 
 гъащIэм емыблэжу, лIы-
гъэ яхэлъу республикэр 
щIэпхъаджащIэхэм ящы-
зыхъумахэр. Илъэс 20 
ипэкIэ ахэращ кIуапIэ 
езымытар бзаджащIэ 
гупым. Ахэр сыт щыгъуи 
ди гум илъынущ. 

Къэрал кIуэцI Iуэху-
хэмкIэ министру КъБР-м 
щыIэ Крючков Вячеслав 
жиIащ, 2005 гъэм жэп-
уэгъуэм и 13-м Къэ-
бэрдей-Балъкъэрым и 
щы хьэрым къарузехьэ 
Iэ на тIэхэм IэщэкIэ зэ щIэ-
узэ дауэ къатеуа щIэп -

Къэмыланджэу къалэным хуэпэжахэр

хъаджащIэхэр убы ды-
ным хабзэхъумэ IэнатIэ-
хэм я лэжьакIуэ 35-м я 
гъащIэр зэрыщIатар. 

- Ди щхьэр яхудо-
гъэщхъ а гузэвэгъуэш-
хуэм хэкIуэдахэм, ди унэ-

хэмрэ  ди унагъуэхэмрэ 
тхуэзыхъу махэм. Нобэ дэ 
къыдгуроIуэ дунейр тIас-
хъэу зэрыщы тыр, къарукIи 
псэкIи ды зэкъуэтыным мы-
хьэнэшхуэ зэриIэр. А фIагъ-
хэрщ ноби щIэгъэкъуэн 

къыт хуэхъур  ди Хэкумрэ 
абы щыпсэу хэмрэ тхъу мэ-
ным, я сэбэп зыхэлъхэр 
пхыдгъэкIыным теухуауэ. 
Ди хабзэхъумэхэм я фэ-
еплъыр мыкIуэдыжыну 
щып сэущ дэ тщыщ дэтхэ-
нэми и гум. Ахэр къэмы-
ланджэу къалэным зэры-
хуэпэжар къытщIэхъуэ 
щIэблэм щапхъэ яхурехъу, - 
къыхигъэщащ Крючков Вя-
чеслав. 

Апхуэдэуи къызэхуэсахэм 
зыхуагъэзащ республикэ 
ОВД-м и ветеранхэм я щIы-
налъэ жылагъуэ зэгухьэны-
гъэм и унафэщI Пыхъ Му-
Iэедрэ «Пэрытхэм я зэ-
щIэхъееныгъэм» КъБР-м 
щи Iэ  щIыналъэ къудамэм и 
уна фэщIым и къуэдзэ Зэ-
бакъ Азэмэтрэ. 

КъБР-м щыIэ МВД-м дэ-
лажьэ Жылагъуэ советым и 
лIыкIуэхэу КъБР-м и Му-
слъымэнхэм я дин IуэхущIа-
пIэм и тхьэмадэ Дзасэжь 
Хьэз рэталийрэ благочиннэ 
Бобылев Валентинрэ хэ-
кIуэдахэм Тхьэ яхуелъэ-                
Iуащ. 

 ПэкIум къыщызэхуэсахэр, 
хэкIуэдахэм я фэеплъым 
пщIэ хуащIу, дакъикъэкIэ 
щымащ. ИтIанэ фэеплъым 
деж удз гъэгъахэр щагъэ-
тIылъащ/ 

УЭРДОКЪУЭ  Женя. 

ПэкIу

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Пщэдджыжь хьэщIэ 
гъэхьэщIэгъуафIэщ.

Лъэпкъ Iущыгъэ:

ЛIыхъужьхэм я 
фэеплъым пщIэ хуащIу

Зи гъащIэр макъамэм тезыухуа
ДифI  догъэлъапIэ

НэхъыжьыфIхэм папщIэ
ЗэпыщIэныгъэхэр 

ягъэбыдэ

Урысей Федерацэм и Пре-
зидент Путин Владимиррэ 
Таджикистан Республикэм 
и УнафэщI Рахмон Эмома-
лирэ Душанбе къалэм 
щызэхуэзащ. ЛIыщхьэхэр 
тепсэлъыхьащ къэралитIым 
я зэхущытыкIэхэм, адэкIэ 
зэрызэдэлэжьэнум.

ПУТИН Владимир къыхи-
гъэщащ унэтIыныгъэ псом-
кIи, зыхъумэжыныгъэмрэ 
шы нагъуэншагъэмри хэту, 
зыу жьы ныгъэ хъарзынэхэр 
зэраIэр. «Сату IуэхухэмкIэ ди 
къэралыр Таджикистаным и 
IуэхущIэгъу нэхъ ин дыдэхэм 
ящыщщ, республикэм 
щылажьэ инвестор пажэщ. 
Урысейр уи дзыхь зэбгъэз 
 хъуну къэралщ икIи абы дро-
гушхуэ», - жиIащ Президен-
тым. Къэралхэм я сату-эко-
но микэ зэпыщIэныгъэм 
псынщIэу зеужь, 2030 гъэм 
ирихьэлIэу хьэпшып зэра-
гъэкIуэкIхэм я куэдагъым 
хуэ дэ 2,5-кIэ хагъэхъуэну я 
му радщ.

Урысейм и Президентым 
жиIащ 1993 гъэм зэращIылIа 
Зэныбжьэгъугъэ зэгуры-
Iуэныгъэм къыщыгъэлъэгъуа 
псори Москварэ Душанберэ 
зэрагъэзащIэр. Азие Куры-
тым и зэпIэзэрытыныгъэм 

КъБР-м и цIыхубэ артист, Урысей 
Артиадэм и лауреат, тенор макъ лъэщ 
зиIэ уэрэджыIакIуэ, Кавказ Ищхъэрэм 
ГъуазджэхэмкIэ и институтым илъэс 
куэдкIэ щезыгъэджа Куэт Къан щобий 
ящыщщ щэнхабзэм лъагъуэ дахэ 
щыпхызышу зэфIэкIрэ ехъу лIэ ны-
гъэкIэ псыхьа гъуэгуанэ бгъуфIэ ма-
къамэм къыщызэзынэкIахэм. Зи 
илъэс 85-р зыгъэлъапIэ уэрэджыIакIуэ 
Iэзэм зрихьэлIэ лъэпощхьэпохэр къы-
зэринэкIыурэ и хъуэпсапIэм лъэIэ-
сащ. 

КУЭТ Къанщобий Дзэлыкъуэ щIына-
лъэм хыхьэ Дзэлыкъуэкъуа жэ 1940 
гъэм къыщалъхуащ. КъызэрыгуэкI 
адыгэ мэкъумэшыщIэ унагъуэщ къыщы-
хъуар. Я адэ Нащхъуэ колхозым и ме-
ханизатор пашэу, я анэ Нури колхозым 
хэту зэдэлажьэу щытащ. И ныбжьыр 
мазий хъуа къудейуэ Хэку зауэшхуэм 
щIидзащ. Зи цIыкIущхьэр зауэм хиубы-
да дэтхэнэми хуэдэу, сабиигъуэ на сы-
пыфIэ иIакъым, ауэ и адэ-анэм яхуэ а-
рэзыщ, зы щIэхъуэпс уэрэджыIакIуэ Iэ-
щIагъэр з ригъэхъулIэнымкIэ къы зэ ры-
дэIэпы къуам кIэ. 

Дзэлыкъуэкъуажэ и курыт еджапIэм 
и 6-нэ классым щIэсу я егъэджакIуэм 
«Цыжьбанэ» сабий уэрэд цIыкIур жиIэ-
ну пщэрылъ къыщыщищIым, гу лъитат 
ар зэрытхьэкIумафIэмрэ макъ зэри-
Iэмрэ. Абы иужькIэ дзыхь къыхуащIащ 
зыхэт школ хорым и закъуэу уэрэдхэр 
щыжиIэну. Къуажэдэсхэм, и еджэгъу-
ныбжьэгъухэм я пшыхьхэм ирагъэбла-
гъэурэ уэрэдхэр жрагъэIэрт икIи абы-
хэм къыдэфэурэ я нэгу зрагъэужьырт. 
Апхуэдэурэ уэрэд жыIэным дехьэхри, 
абы хуеджэну мурад ещI. 

Курыт еджапIэ нэужьым Ленинград 
консерваторэм щIэтIысхьэну иужь ихьат, 
арщхьэкIэ музыкэ щIэныгъэ уимыIэу, 
нотэ умыщIэу абы укъащтэнутэкъым. 
1957 гъэм Налшык Музыкэ училищэ 
къыщызэIуахащ. Школыр къыщиуха 
илъэсым ар ирихьэлIати, тIэкIу къы-
кIэрыхуауэ кIуами, абы и унафэщI Хьэ-
санэ Мусэ къедаIуэри, къищтащ. 

1961 гъэм КъБР-м ЩэнхабзэмкIэ и 
ми нистерствэм и унафэкIэ, Хьэсанэ 
Мусэ Москва ешэ, Гнесинхэ я цIэр 
зезыхьэ институтым Къанщобий щIе-
гъэтIысхьэри, къегъэ зэж. 

Институтым щыхуагъэхьэзыр и курс-
хэм илъэситIкIэ щIэса иужьт япэ кур-
сым къыщащтэнур. Ауэ, уэрэд жыIэным 
апхуэдизкIэ и нэ къыхуикIырти, курси-
тIым яджын хуейр зы илъэсым къри-
убыдэу зригъащIэщ, экзаменхэм пхыкI-
ри, институтым щIэхуауэ къыжраIат, ар-
щхьэкIэ и пIэкIэ нэгъуэщI зыгуэр 
 къащтауэ къыщIидзыжащ. 

КъыкIэлъыкIуэ гъэм етIуанэ курсым 
мазищкIэ щеджауэ, бжьыхьэм дзэ 
 къулыкъум ираджащ. Комиссэм хэт 
полковникым зыхуигъазэри жриIащ кон-
серваторэм зэрыщеджэр икIи елъэIуащ  
Москва округым уэрэдымрэ къафэмкIэ 
и ансамблым хигъэхьэу дзэ къулыкъур 
иры ригъэхьэкIыну. АрщхьэкIэ Влади-
мир къалэм и танк полкым и курсанту 
мазиблкIэ еджакIуэ игъэкIуащ. Ма-
зиплIкIэ еджауэ, Москва и дзэ округым 
и нэхъыщхьэм и унафэ къэкIуащ Мос-
ква и дзэ округым уэрэ дымрэ къафэм-
кIэ и ансамблым зэрыхагъэхьэм теу-
хуауэ. Апхуэдэу и тхылъыр къратыжри 
Москва игъэзэжащ икIи ансамблым и 
уэрэджыIакIуэу илъэсрэ ныкъуэкIэ 
 къулыкъу ищIащ. Абы къриубыдэу Со-
вет Союз псом концертхэр щатащ, я 
 нэгу зрагъэужьу. 1965 гъэм дзэ къулы къур 
щынигъэсым, институтым игъэзэжри, 
щагъэхьэзыр етIуанэ курсым щIэтIысхьэ-
жащ. Дзэм къыщикIыжа 1965 гъэм 
Моск ва илъэситху – илъэсищкIэ дзэм, 
илъэситIкIэ подкурсым – щигъэкIуат. А 
гъэм япэ курсым щIэтIысхьэн хуейти, 
еджапIэм и ректор Муромцев Юрий 
ириджэри къыжриIащ КъБР-м Щэнха-
бзэмкIэ и министерствэм зэрыгурыIуа 
илъэситху пIалъэр зэрикIар. Абы къы-
хэ кIыу къыхуигъэлъэгъуат псори зэ-
рыщIэтIысхьэм хуэдэу экзаменхэр иты-
ну. Арэзы хъуащ, и щIэныгъэмрэ зэ-
фIэкIымрэ хигъэхъуэным ехьэлIа Iэмал-
хэр къызэригъэсэбэпар къыхуэщ хьэпауэ 
къилъытэрт, и къарум къигъэгугъэрти. 
1966 гъэм институтым щIэхуащ. 

Ар къыщиухым диплом лэжьыгъэу 
ягъэхьэзырар Верди и «Бал-маскарад» 
оперэрати, абы щигъэзэщIащ партие 
нэхъыщхьэр – Ричард и ариер. Къищы-
нэмыщIауэ, жиIащ Молэ Владимир и 
«Дахэнагъуэ» оперэм хэт Джэримэс и 

Совет зауэлIхэм нэмыцэ 
зэрыпхъуакIуэхэр Кавказым 
щыщызэтракъутар жэпуэ-
гъуэм и 9-м тохуэ. Ди Хэкум 
и тхыдэм нэхъ мыхьэнэшхуэ 
щызиIэ а Iуэхур федеральнэ 
законкIэ щIэгъэбыдэжащ. А 
махуэращ Кавказым папщIэ 
екIуэкIа зауэхэр щиухар. 
Къэбгъэлъагъуэмэ, Хэку за-
уэш хуэм и илъэсхэм екIуэкIа 
зэпэщIэтыныгъэ нэхъ гуа-
щIэхэм икIи нэхъ кIыхь ды-
дэхэм ар ящыщщ (1942 гъэм 
бадзэуэгъуэм и 25-м щIи-
дзэри, 1943 гъэм жэпуэ-
гъуэм и 9 пщIондэ зэуат). 

А IУЭХУМ теухуауэ щытащ 
КъБР-м и Парламентым Егъэ-
джэныгъэмкIэ, щIэныгъэмкIэ, 
физическэ щэнхабзэмкIэ, 
спортымрэ щIалэгъуалэм я 
IуэхухэмкIэ и комитетым хэт-
хэр Тэрч районым зэрыщыIар. 
«Зы лъагапIэм къыщегъэжьа-
уэ адрейм нэс: 510-нэ лъага-
пIэ, 910-нэ лъагапIэ, 2144-нэ 
лъагапIэ, 3500-нэ лъагапIэ» 
хэкупсэ Iуэхур Хэку зауэшхуэм 
ТекIуэныгъэ Иныр къы зэ ры-
щытхьрэ илъэс 80 зэрыри-
къум теухуащ. 

Абы хэтащ КъБР-м и Парла-
ментым и УнафэщI Егоровэ 
Татьянэ, Тэрч районым и ад-
ми нистрацэм и Iэтащхьэ 
 Хъущт Аслъэнбий, депутат-
хэр, администрацэм, щIыпIэ 
уна фэр зезыхьэ IэнатIэхэм, 
жы ла гъуэ зэгухьэныгъэхэм я 
лIы кIуэхэр, ЩIалэгъуалэ па-
латэм хэтхэр. 

КъБР-м и Парламентым 
ЕгъэджэныгъэмкIэ, щIэны-
гъэм кIэ, физическэ щэнхабзэ-
мкIэ, спортымрэ щIалэгъуа-
лэм я IуэхухэмкIэ и комите-
тым и унафэщI Емуз Нинэ 
жи Iащ зэхыхьэм и мыхьэнэ 
нэхъыщхьэр Хэкур зэрып-
хъуакIуэхэм ящызыхъума лIы-
хъужьхэм я фэеплъым пщIэ 
хуэщIыныр зэрыарар. Iуэхум 
пащэу, я мурадщ Хэку за-
уэшхуэм и зэманым Къэбэр-
дей-Балъкъэрым лIыгъэ щIа-
пIэу щыта и лъагапIиплIым 
зэхуэсхэр щрагъэкIуэкIыну.

ЛъагапIэ цIэрыIуэм
1942 гъэм Курп лъагапIэхэм 

деж щыхэкIуэда совет зауэлIи 
146-м я щIыхькIэ, депутатхэм 
удз гъэгъахэр тралъхьащ 
фэеп лъым. Къызэхуэсахэр 
дакъикъэкIэ щыму щытащ зи 
гъащIэр Хэкум и щхьэхуи-
тыныгъэм щIэзытахэм я фэе-
плъым деж. Курп лъагапIэхэм 
километр 22-кIэ зэуапIэм зы-
щиубгъуат. Бийм и къару нэ-
хъыщ  хьэмрэ и дзэ техникэм-
рэ аб деж щызэщIигъэуIуат, 
ауэ 317-нэ фочауэ гупыр лIы-
гъэ хэлъу абыхэм япэщIэтащ, 
уеблэмэ зэрыпхъуакIуэхэр 
 къигъэувыIащ. Курп лъагапIэ-
хэм щекIуэкIа зауэхэм Дзэ 
Плъыжьым и зауэлI, офицер 
минхэм я щхьэ халъхьат.

УФ-м и Компартым къыщзэри-
гъэпэща «Зауэм и бынхэр» жыла-
гъуэ зэгухьэныгъэм и Налшык къа-
лэ къудамэм и унафэщI Къурашэ 
ФатIимэ, УФ-м и Компартым и Нал-
шык къа лэ комитетым и япэ секре-
тарь Мыз Мурат, къэралым и ком-
сомол-пионер зэщIэхъееныгъэм 
Къэбэрдей -Балъкъэрым щиIэ Iэна-
тIэм и уна фэщI Урысбий Еленэ 
сымэ «Диалог эпох» зыфIаща пэ-
хуэщIэм ипкъ иткIэ зэхаша зэIу-
щIэм, жэпуэгъуэ мазэр зи ныбжь 
хэ кIуэтахэм зэрыхухахар я те-
гъэщIапIэу, иджыблагъэ зэхыхьэ 
щхьэпэ ирагъэкIуэкIащ. 

ХЭКУ зауэшхуэм и лъэхъэнэм ди 
къ э ралым къизэрыхьа хьэщ хьэ-
рыIуэхэр изыхужыну тэджа адэ-анэ-
хэр, къуэш-шыпхъухэр зыпэрыта Iэ-
натIэ мытыншыр зезыхьэну къызыхуи-
хуа ди цIыхухэм ящыщу псэууэ къэ-
нахэм пщIэ щыхуащI зэIущIэм 
кърагъэблэгъат УФ-м и Компартым 
ди щIыналъэм щиIэ къудамэм и япэ 
секретарь Пащты Борис, «Зауэм и 
бынхэр» жылагъуэ зэгухьэныгъэм и 
Къэбэрдей-Балъкъэр къудамэм и 
унафэщIым и къуэдзэ Шыдакъ  Женя, 
«Заман» газетым и редактор, Къэбэр-
дей-Балъкъэр республикэм щIыхь 
зиIэ и журналист Османов Хьиса 
сымэ, нэгъуэщIхэри. 

«Зауэм и бынхэр» зэгухьэныгъэм 
хузэхалъхьа уэрэдымкIэ зэIущIэр 
къызэIуахащ Гъэунэ Дианэрэ Бон-
дарь Алинэрэ. Къызэхуэсахэр абы 
ядежьууащ щыту. 

Къурашэ ФатIимэ зэIущIэр къы-
щызэIуихым кърагъэблэгъахэм пса-
лъэ дахэкIэ захуигъэзащ. 

- Ди нэхъыжьыфIу фIыр зи 

Курп лъагапIэхэр хагъэхьащ 
Къэбэрдей-Балъкъэр Респуб-
ликэм и щэнхабзэ хъугъуэфIы-
гъуэхэм. 1943 гъэм абдеж 
щыщIадзащ нэмыцэ зэрып-
хъуакIуэхэр ирахужын, щIына-
лъэр щхьэхуит къащIыжын. 

Дзэ ЩIыхьым и 
музейм

Iуэхум хэтхэр адэкIэ екIуэ-
лIащ Курп Ипщэ къуажэм дэт 
курыт еджапIэм. Школ пщIан-
тIэм дэт фэеплъым тетхащ 
зауэм хэтахэм я унэцIэхэр, 
апхуэдэуи хэкIуэда зауэлI 
 367-м я къуэшыкхъэри абдеж 
щыIэщ. ХьэщIэхэм зыщагъэ-
гъуэзащ Iэщыж Лолэ и цIэр 
зе зыхьэ, Дзэ ЩIыхьым и му-
зейм. Абы и унафэщI Ша-
гъыр Мадинэрэ еджакIуэхэм-
рэ тепсэлъыхьащ 1968 гъэм 
лъахэхутэхэм ирагъэжьауэ 
Курп лъагапIэхэр зыхъумахэм 
я фэеплъыр уахътыншэ щIы-
ным хуэгъэзауэ ирагъэкIуэкI 
къэхутэныгъэхэм.

НыбжьыщIэхэр тепсэлъы-
хьащ зауэ зэманым я къуа-
жэм щекIуэкIа гъащIэм, Iуэху-
хэм. Зауэм дэкIат цIыху 
 380-рэ, къэзыгъэзэжар 58-рэ 
къудейщ . Къыхагъэщащ Курп 
лъагапIэхэр Къэбэрдей-Балъ-
къэрым и щIыпIэ нэхъ лъа-
пIэхэм зэращыщыр. Мы зэма-
ным школ музейм щахъумэ 
хьэпшып мини 3-м нэблагъэ.

- ХэкIуэдахэм я унагъуэхэм 
дазэрыпыщIар нобэми дгъэ-
кIуэдыркъым. Ди музейм 
щIэлъ хэм яхэтщ хэкIуэда лIы-
хъужьхэми къэзымыгъэзэжа-
хэми я хьэпшыпхэр. Дэ Хэкур 
щхьэхуит къэзыщIыжахэм я 
фэеплъыр дыхуэсакъыу 
дохъу мэ, - къыхигъэщащ Ша-
гъыр Мадинэ. 

Республикэм и хабзэубзыху 
IуэхущIапIэм и дамыгъэ нэ-
хъыщхьэр хуагъэфэщащ Iэ-
щыжым и цIэр зезыхьэ Дзэ 
ЩIыхьым и музейм. Егоровэ 
Татьянэ жиIащ къэралым и 
школ музей нэхъыфI дыдэхэм 
хабжэ IуэхущIапIэм и 
зэфIэкIыр егъэджакIуэхэмрэ 
я гъэсэнхэмрэ зэрафIыщIэр. 

- Лэжьыгъэшхуэ зэгъусэу 
фо щIэ. Мы музейр егъэ-
джакIуэхэми еджакIуэхэми я 

лэжьыгъэшхуэм и Iэужьщ. 
Нобэ аргуэру зэ догупсысыж 
ТекIуэныгъэ Иным дызэ ры-
хуэкIуа гъуэгуанэ хьэлъэм. 
Къыд гуроIуэ абы мыхьэнэ-
шхуэ зэриIэр, сыту жыпIэмэ 
тхы дэм и пэжыпIэр зэрахъуэ-
кIыну, Совет цIыхубэм Те кIуэ-
ны гъэ Иным хэлъхьэныгъэ ху и-
щIар щIахъумэну иужь итхэр 
щыIэщ. Тхыдэр зэрахъуэкIыну 
хэт къудейуэкъым, атIэ текIуэ-
ныгъэм зи гъащIэ щIэзыта-
хэм я фэеплъыр зыгъэулъий 
Iуэхуущ къызэрыдгурыIуап-
хъэр. Аращ лэжьыгъэ евгъэ-
кIуэкIым мыхьэнэшхуэ щIиIэр. 
ЩIэблэр хэкупсэу къызэрыв-
гъэхъум папщIэ фIыщIэ 
фхуэт щIу, мы музейм худо-
гъэфащэ республикэм и хаб-
зэубзыху IуэхущIапIэм и 
ЩIыхь тхылъыр, - жиIащ Его-
ровэ Татьянэ. 

КъБР-м и Парламентыр му-
зейм телевизоркIэ хуэупсащ, 
зауэм теухуауэ зэхуахьэ сыж-
хэр, лIыхъужьхэм я Iыхьлыхэм 
гукъэкIыж яIэхэр ирагъэтхмэ, 
ягъэлъэгъуэфын щхьэкIэ. 

Егоровэ Татьянэ музейм и 
лэжьыгъэм зэрызрагъэубгъун 
чэнджэщ яритащ: зауэм хэта-
хэм я Iыхьлыхэм щапIыщIакIэ, 
я нэхъыжьым, я лIыхъужьым 
и лIыгъэм теухуахэр жрагъэ-
Iэж, абыхэм я гукъэ кIыжхэр 
ирагъэтх зэрыхъунур. 

Апхуэдэ щIыкIэкIэ лIы-
хъужьхэм я фэеплъыр щIэб-
лэм яхуэхъума хъуну къелъы-
тэ КъБР-м и Парламентым и 
УнафэщIым. Абы и гуапэу 
жиIащ музейм и хьэпшыпхэм 
и адэм, Егоров Борис Семён 
и къуэм, и сурэтри зэры хэ-
лъыр. 

- Нобэ си адэм и ныбжьыр 
илъэси 110-рэ ирикъунут. Ар 
1915 гъэм жэпуэгъуэм и 9-м 
къалъхуат. Зауэм и кIыхьа гъ-
кIэ ар пхыкIащ 317-нэ фочауэ 
гупым хэту, гвардием лейте-
нантт, топгъауэ взводым и 
уна фэщIт. И лъахэм абы къи-
гъэзэжащ 1946 гъэм, Япо-
нием ди дзэр текIуа нэужь. 
Да мыгъэ лъапIэхэр къыхуа-
гъэ фэщат: Вагъуэ Плъыжьрэ 
Хэку зауэ ордену тIурытI рэ 
медаль куэдрэ. ИкъукIэ си 
гуа пэщ си адэм и фэеплъыр 

зэрыфхъумэр. Ар иджыри 
псэууэ лъыхъуакIуэхэм зы-
къытхуагъазэри, и хьэпшып-
хэр нэгъуэщI школ музейм 
тIа хауэ щытащ. Абыхэм 
яхэлъащ фэм къыхэщIыкIа и 
офицер сумкэри дамыгъэхэр 
къызэрыхуагъэфэща дэфтэр 
куэди. Сэри музейм зы хэлъ-
хьэныгъэ цIыкIу хуэсщIыну 
сыхуейщи, си адэм и зауэ 
 гъуэгуанэм теухуауэ стхыжа 
хъыбарыр зытет флэш-картэр 
къыфхуэсхьащ, нэхъ иужькIэ 
си мурадщ дамыгъэхэр къы-
зэрыхуагъэфэщам и щыхьэт 
тхылъымпIэхэри къыфIэрыз-
гъэхьэну. 

- Ди музейм дэтхэнэ сабий-
ми Iэмал щиIэщ блэкIам 
зыщыщигъэгъуэзэну, езыхэ-
ми къэралым и къэкIуэнур 
зэрелъытар щызыхащIэну. 
Шэч хэмылъу, нобэ къытхуэв-
гъэфэща дамыгъэм ди лъэр 
нэхъ жан ищIынущ, тхыдэ 
щIэи ным нэхъыбэ щыгъэгъуэ-
зэнымрэ фэеплъыр хъумэ-
нымрэ адэкIи нэхъ жыджэру 
дригъэлэжьынущ, - жиIащ 
Курп Ипщэ къуажэм и курыт 
школым и унафэщI Шэрий 
Раметэ. 

Паспортхэр ират
НэгъуэщI Iуэху дахи екIуэ-

кIащ мы махуэм – Урысей Фе-
дерацэм и цIыхум и паспор-
тыр иратащ Тэрч районым и 
курыт еджапIэхэм щIэсхэм. 
НыбжьыщIэхэм защыхуи-
гъазэм, паспорт къыщрат ма-
хуэм Егоровэ Татьянэ жиIащ 
цIыхум и гъащIэм мыхьэнэ-
шхуэ зэрыщиIэр. 

- ХуитыныгъэщIэхэмрэ жэ-
уаплыныгъэмрэ къыдокIуэ 
мы дэфтэрым. Ар тхыдэшхуэ 
къы зыдэгъуэгурыкIуэ ди къэ-
рал лъэщым дызэры щыщым 
и нэщэнэщ, фэ - ди щIэблэр 
- абы и къэкIуэнщ, - яжриIащ 
еджакIуэхэм КъБР-м и Пар-
ламентым и УнафэщIым. - 
Дыхуейщ цIыху пэжу, захуэу, 
фи Хэкур фIыуэ флъагъурэ 
ар нэхъ къарууфIэ хъуным 
фыхуэпабгъэу фыкъэхъуну. 
«Хэкум и цIыху хъужыр хэт? 
Ар Хэкум хуэфащэ къуэрщ» - 
жиIащ усакIуэшхуэ Некрасов 
Николай. Дэ дыщыгъуазэщ 
спортым, егъэджэныгъэм, 
жылагъуэ лэжьыгъэм ехъулIэ-
ныгъэ щывиIэхэм. Ахэр псори 
щIыналъэм и зыужьыныгъэм 
хэлъхьэныгъэ зэрыхуэфщI 
Iуэхущ. Нобэ къэралым куэд 
ещIэ щIэныгъэ куу фиIэн, 
лъэныкъуэ куэдкIэ зывужьын 
папщIэ. 

Егоровэ Татьянэ къыхигъэ-
щащ паспорт езыт депутатхэ-
ми езы зратхэми я дежкIэ 
жэуаплыныгъэ мы Iуэхум 
зэрыпылъыр зэрызыхащIэр. 

- Псом хуэмыдэжу нобэ ар 
мыхьэнэшхуэ зиIэ махуэм те-
ухуащ - Кавказым папщIэ 
ира гъэкIуэкIа зауэхэм нэ мыцэ 
зэрыпхъуакIуэхэм я дзэхэр 
щызэхакъута махуэщ. Аращ  
ди щIыналъэм лъы гъажэ 
нэхъ гуащIэ ще кIуэкIа мы 
щIы пIэм – Курп лъа гапIэхэм 
– нобэ дыщIы щыIэр. Ди 
адэжь хэм щхьэхуи ты ныгъэр 
зэ рахъумам и уасэр зы хэф-
щIэну, зыщывмыгъэ гъупщэну 
дыхуейщ. Ди къэралым и 
тхыдэр лIыгъэрэ лIыхъужьы-
гъэкIэ гъэнщIащ. Иджыпстуи 
дзэ Iуэху хэхам ди щIалэхэм 
къыщагъэлъагъуэр хахуа-
гъэщ, лъэпкъхэм я щхьэхуи-
тыныгъэм, захуагъэм щIэзэу-
уэ, неонацизмэм пэ щIэту. 
Дро пагэ абыхэм, егъэ ле и-
ныгъэ лъэпкъи хэмылъу, ахэр 
ди лIыхъужьщ. ЛIыгъэ 
фхэлъу, Урысей Федерацэм 
фрицIыхуу зэрыщытым фри-
гушхуэу фыкъэхъуну сыныво-
хъуэхъу, - дыщIигъуащ къэп-
сэлъам.

ЕджакIуэхэм депутатхэм 
фIыщIэ хуащIащ къазэры-
хуеблэгъам, мыхьэнэшхуэ 
зиIэ Iуэхухэм зэрыщIагъэдэIу-
ам папщIэ, апхуэдэуи ахэр къ-
агъэгугъащ Хэкум хуэфащэ 
цIыхуу нэхъыжьхэм къащIэу-
вэну. 

КъБР-м и Парламентым и
 пресс-IуэхущIапIэ.

ариер, Моцарт и «Волшебная флейта» 
оперэм щыщ пычыгъуэ нэмыцэбзэкIэ, 
нэгъуэщIхэри. КъэпщытакIуэхэм а 
лэжьыгъэхэр абы къехъулIауэ къалъы-
тащ. Къыщаухым ираджэри, дэнэ 
щIыпIэ щылэжьэну хуейми къеупщIащ, 
сыту жыпIэмэ езыр-езыру зэры щIэ тIыс-
хьам апхуэдэ хуитыныгъэ къритырт. 
Абы и жэуапыр кIэщIт - къыщалъхуа 
щIы налъэм: Налшык Музыкэ театр 1968 
гъэм къыщызэIуахати, и щIэныгъэр 
къы хуэгъэсэбэпынут. Апхуэдэу 1971 
гъэм къэкIуэжащ. 

- Сыщеджа институтым и цIэр зезыхьэ 
Гнесинхэр зэшыпхъуищрэ зы дэлъхурэ 
хъухэрт. ЯпэщIыкIэ абыхэм классибл, 
къыкIэлъыкIуэу классипщI школхэр, 
итIанэ училищэ, иужьым консерваторэ 
къызэIуахащ. ЕджапIэм сыщIэсу дзэм 
сыщраджам, зэдэлъхузэшыпхъухэм 
ящыщ Еленэ иджыри псэут. Ар инсти-
тутым и художественнэ унафэщIт икIи 
абы щыпсэурт, и лъакъуэр къыдэмыб-
зыжми, коляскэм ису концерт за-
лышхуэм яшэрт, фортепианэм хуригъа-
джэрт. Си егъэджакIуэ Першинэ Вален-
тинэ Еленэ и деж сигъэкIуат, дзэм 
сызэрыраджэр жесIэу сэлам есхыжыну. 
Къулыкъу нэужьым къыщызгъэзэжами, 
Еленэ и деж сыкIуащ фIэхъус есхыну. 
«Деточка, тебя, наверное, сняли с до-
вольствия, ты, наверное, голоден!» - 
жиIэу сомищ къызэрызитар сигу къинэ-
жащ. Апхуэдэхэм деж уегупсысыркъым 
армыхъумэ, а сомищыр Гнесинэ Еленэ 
и фэеплъу схъумэн хуеящ. ЕплIанэ кур-
сым сыщIэсу ар дунейм ехыжащ икIи 
иужьрей гъуэгуанэм щытрагъэувэжым, 
Бахрэ Гунорэ я «Аве Мария» ариер 
жысIэну дзыхь къысхуащIащ, - игу 
 къегъэкIыж Къанщобий.

ЕплIанэ курсым щIэсу, союзпсо ра-
диом и зэпеуэм пхыкIри, институтым 
щыщеджа иужьрей илъэситIым абы 
щылэжьащ, штатым хэмыту. Рахмани-
нов Сергей, Свиридов Георгий, Рим-
ский-Корсаков Николай, Чайковский 
Пётр сымэ я романсхэр жиIэурэ нэтын-
хэр ягъэхьэзырырт. 

1971 гъэм Налшык къыщыкIуэжам, 
Локъуэ Марие Музтеатрым и унафэщIт, 
Теувэж СулътIанрэ ШэрыIужь Анатолэрэ 
режиссёр нэхъыщхьэт, Поповэ Марие 
дирижёр нэхъыщхьэт. Театрым щыла-
жьэрт Къанщобий япэ зы илъэскIэ инс-
титутыр къэзыухыу къэзыгъэзэжахэу 
Дэбагъуэ Хьэсэн, Жанатаев Исмэхьил, 
Бэгъуэтыж Светланэ сымэ. 1970 гъэм 
ягъэу ват Верди и «Травиата» оперэр. 
Абы и партие нэхъыщхьэр - Альфред и 
ариер - чэзууэ Бэрэгъун Владимиррэ 
Дэбагъуэ Хьэсэнрэ, Виолеттэ и ариер - 
Бэгъуэтыж Светланэрэ Асадуллаевэ 
Любэрэ ягъэзащIэрт. 1971 гъэм Штра-
ус и «Летучая мышь» опереттэр ягъэу-
ващ. КъыкIэлъыкIуэ гъэм абы ха-
гъэхьащ, Альфред и ариер игъэзащIэу. 
«Травиата» оперэми Альфред и парти-
ер Дэбагъуэ Хьэсэнрэ абырэ чэзууэ 
 къалъысащ. 

Куэт Къанщобий институтым къикIы-
жат оперэ партиеу зыбжанэ зригъэ-
щIауэ: Верди и «Травиата» (Альфред и 
ариер), «Риголетто» (Герцогым и ари-
ер), Бизе и «Налкъут къэзылъыхъуэхэр» 

(Надир и ариер), Чайковскэм и «Евге-
ний Онегин» (Ленский и ариер), нэ-
гъуэщIхэри. Ауэ театрым опереттэхэри 
щагъэувырт. Оперэм зи макъыр хуэ-
гъэпсам япэщIыкIэ ар тIэкIу къегу-
гъуэкIами, иужькIэ абыи зригъэсэжащ. 

1973 гъэм Музыкэ театрым и режис-
сёр нэхъыщхьэу Ерчэн Леонид ягъэ-
кIуащ. Абы игъэуващ Бизе и «Налкъут 
къэзылъыхъуэхэр» оперэр. Партие нэ-
хъыщхьэр – Надир – Къанщобий и за-
къуэ къыхуагъэфэщащ, Лейлэ и парти-
ер Бэгъуэтыж Светланэрэ Асадуллаевэ 
Любэрэ, Жанатаев Исмэхьил, Сибэч 
Хьэчим, Мэкъуауэ Мулид сымэ – Зугар 
и партиер чэзууэ ягъэзэщIащ. Мейтус 
и «Молодая гвардия» оперэм и партие 
нэхъыщхьэри (Тюленин Сергей) Ер-
чэным аращ зритар. КъыкIэлъыкIуэу 
Рахманиновым и «Алеко» оперэм хэт 
тенор партие нэхъыщхьэр (Молодой цы-
ган) игъэзэщIащ. 

Я гупыр зэдэлажьэрт зы унагъуэш-
хуэм хуэдэу, нэхъыжь-нэхъыщIэ, пщIэ-
нэмыс я зэхуаку дэлъу. Япэ ита, щап-
хъэ яхуэхъуа я нэхъыжьыфIхэм ящыщщ 
Дэбагъуэ Хьэсэн, ПащIэ Ахьмэд, Мэ-
къуауэ Мулид, Щэбэтыкъуэ Натбий, Бе-
къул Леонид сымэ. 

1994 гъэм Кавказ Ищхъэрэм Гъуаз-
джэхэмкIэ и институтым и ректор Ра-
хаев Анатолий студентхэр уэрэд жы-
Iэным хуригъэджэну Куэт Къанщобий 
щригъэблагъэм, куэдрэ мыгупсысэу 
арэ зы хъуащ. И гъэсэнхэм ящыщщ Му-
зыкэ театрым и уэрэджыIакIуэ Къардэн 
Радик, урысейпсо зэпеуэм и лауреат 
 хъуа, институтыр диплом плъыжькIэ 
къэзыухыу Москва Гнесинхэ я акаде-
мием и аспирантурэм зи щIэныгъэм 
щыхэзыгъэхъуа Дзыгъуанэ ФатIимэ, 
«КъШР-м щIыхь зиIэ и артист» цIэ лъа-
пIэр зыхуагъэфэща абазэ щIалэ Мэрем-
къул Очар. Апхуэдэщ удэзыхьэх макъ 
дахэ зиIэ Верескуновэ Иннэ. И гъэсэн-
хэм ящыщщ Кисловодск щылажьэ, 
уэрэджыIакIуэ Iэзэ Сёминэ Ольгэ.  Гуапэ 
щымыхъуу къанэркъым ахэр ма-
хуэшхуэхэм телефонкIэ къызэрыпса-
лъэр, нобэр къыздэсым зэрызэрыщIэр. 
Ар институтым зэрыщылэжьа илъэс 
 25-м къриубыдэу и нэIэ зытригъэта, 
гъуэ гу зрита щIалэгъуалэм я егъэ-
джакIуэр ящыгъупщэркъым. 

Куэт Къанщобий и Iэдакъэ къыщIэкIащ 
Музыкэ театрым и тхыдэм, и зыужьыны-
гъэм, ХьэхъупащIэ Хьэжбэчыр Щоджэн-
цIыкIу Алий и «Мадинэ» поэмэр и лъ-
абжьэу итха либреттэм къытращIыкIыу 
композиторхэу Къардэн Хьэсэнрэ Балэ 
Мухьэдинрэ зэдатха «Мадинэ» оперэм 
къыхэщ лIыхъужь нэхъыщхьэ Заур и 
шыфэлIыфэмрэ и утыку итыкIэмрэ 
ехьэ лIа лэжьыгъэ щхьэпэхэр. «Стано-
вление и развитие Кабардино-Балкар-
ского государственного музыкального 
театра» (2012 гъэ), «Музыкально-сце-
ничес кий образ Заура в опере Мухади-
на Балова и Хасана Карданова» (2012 
гъэ) тхыгъэхэр институтым пщэрылъ 
къыщищIа, и лэжьыгъэхэр щызэхуи-
хьэсыжа къыдэкIыгъуэщ. Абыхэм къы-
щигъэлъэгъуэжащ театрым къикIуа 
гъуэ гуанэ дахэр, уэрэджыIакIуэхэм, ре-
жиссёрхэм, дирижёрхэм я лэжьыгъэхэм 
хэлъ щхьэхуэныгъэхэр. 

Артистым и IэнатIэм зэфIэкIрэ ехъу-
лIэныгъэрэ щызыIэригъэхьэныр куэдкIэ 
елъытащ и Iуэхухэр и щIыб къыдэт уна-
гъуэм къызэрыдиIыгъым. Гурэ псэкIэ 
къыхиха IэщIагъэм илъэс 50-м щIи-
гъуауэ зэрыхуэпэжымрэ абы къыпэкIуа 
пщIэмрэ тепщIыхьмэ, абы и гъащIэр 
макъамэм триухуащ.

- Пэжщ, цIыхум, псом хуэмыдэу ма-
хуэ къэс утыку ит артистым, и лъэр щIэ-
зыгъэкIыр, и гукъыдэжым хэзыгъахъуэр 
и унагъуэрщ. Нэхъапэм мазэ бжыгъэкIэ 
Урысейм концертхэр щытту гъуэгу ды-
тету щытащ. Абы и лъэныкъуэкIэ са-
хуэарэзыщ унагъуэ жьэгум и хъумакIуэ 
си щхьэгъусэ Светланэ, сыт щыгъуи си 
дэIэпыкъуэгъу ди щIалэмрэ хъыджэб-
зымрэ. Ибрэхьим и IэщIагъэкIэ ин-
женер, ФатIимэ – экономистщ.

Илъэс 85-рэ хъуа Къанщобий щола-
жьэ и псэм хуихь Музыкэ театрым. Ара-
къэ насып жыхуаIэр?! ФIыуэ плъагъу 
IэщIагъэм уи гъащIэ гъуэгуанэр кIыхь 
ищIу къыщIэкIынущ. 

Республикэм и щэнхабзэм зи-
ужьыным, абы зэфIэкI зиIэ щIалэгъуа-
лэ хуэгъэсэным теухуауэ хузэфIэкI 
къэзымыгъэна Куэт Къанщобий узын-
шагъэ иIэу иджыри куэдрэ лэжьэну до-
хъуэхъу.

ТЕКIУЖЬ Заретэ.

Iэужьхэм фшэча хьэзабымрэ флъэ-
гъуа бэлыхьымрэ зэи тщыгъупщэ мы-
хъун Iуэхущ. Фи жьауэм дыщIэту, фи 
ущием дедаIуэу, куэдрэ ди япэ Тхьэм 
фригъэт. Зэхыхьэр къызэдгъэпэщын 
папщIэ сэбэп къытхуэхъуахэми, нэ-
хъыжьыфIхэр вдэдгъэлъэпIэнщ жы-
зыIэу зыкърезыгъэхьэлIахэми, псоми 
фIыщIэ фхузощI, - жиIащ Пащты Бо-
рис. 

- Сыхуейщ фIыщIэ фхуэсщIыну, 
 Хэку зауэшхуэр щекIуэкIа илъэсхэм 
 гъащIэм и IэфIыпIэр фымылъагъуу, 
фи псэ фемыблэжу, гугъуехьи гуауи 
фыпэщIэту, сабиигъуэр зищIысыр 
фымыщIэу, зауэм щыIа фи Iыхьлыхэм 

къыщагъэзэжыным фыпэплъэу, абы-
хэм къагъэна лэжьыгъэ мытыншым 
фызэрыпэрытам папщIэ. КъэфкIуа 
гъуэгуанэм щыфлъэгъуар, вгъэунэху-
ар зыхуэдэр ди щIэблэм яжетIап-
хъэщ, ди блэкIам ахэр щыдгъэгъуэ-
запхъэщ. Флъэгъуар фщымы-
гъупщэу, фи бынхэм фагъэгуфIэрэ 
гуфIэгъуэр фи унагъуэм имыкIыу  
Тхьэм фигъэпсэу! - жиIащ абы. 

АдэкIэ псалъэ иратащ Мыз Мурат. 
- Нобэ мыбдеж щыдгъэлъапIэ ди 

нэхъыжьыфIхэр фыщысабиям, фи 
адэхэр, фи къуэш нэхъыжьхэр зауэм 
кIуэуэ, ахэр зыбгъэдэта IэнатIэм фы-
щыпэрыувам, гугъуехьрэ хьэзабу 

фшэ чам щIэи гъуни иIэкъым. Фэ фи 
къарур пэлъэщыху, мамырыгъэм, 
зыужьыныгъэм фытелэжьащ. Иджы 
чэзур ди деж къэсащи, фи гуащIэ-
дэкIым хэдгъахъуэу, адэкIэ дгъэ-
кIуэтэныр ди къалэн нэхъыщхьэу къы-
до лъытэ. А псори къытщIэ хъуэ щIэб-
лэм зыхедгъэщIэн хуейщ, я блэкIар 
ящIэжу, гъэсэныгъэ тэмэм ябгъэ-
дэлъу, нэхъыжьхэм я Iэужьым пщIэ 
хуа  щIу, я Хэкур фIыуэ ялъагъуу къэ-
тэ джын папщIэ. ФIыщIэ ин зыхуэфа-
щэ ди нэхъыжьыфIхэр иужьрей илъэс-
хэм нэхъ мащIэ зэрыхъуми Iейуэ де-
гъэ гумэщI. «НэхъыжьыфI здэщыIэм 
нэ хъыщIэфIи щыIэщ» жыхуиIэращи, 
дыхуейт нэхъыбэрэ фыкъытщ хьэ-
щытыну, фи жьауэм дыщIэтыну. 
Тхьэм куэдрэ фытхуигъэпсэу, фи бын-
хэм я гуфIэгъуэ флъагъуу, узыншагъэ-
рэ гуфIэ гъуэрэ фыщымыщIэу, - жиIащ 
Мызым. 

Зэхыхьэм къекIуэлIа нэхъыжьхэмрэ 
и къызэгъэпэщакIуэхэмрэ фIыщIэ 
 яхуищIри, Османовыр зи ныбжьыр 
 хэ кIуэтахэм папщIэ яхузэхилъхьа усэм 
къеджащ. 

Нэхъыжьхэм щхьэкIэ къыздахьа, 
«Зауэм и бынхэр» зытет медалхэр 
 кърагъэблэгъахэм, зырызыххэу я цIэ 
 къраIуэурэ, халъхьащ. 

Налшык къалэ дэт курыт школ 
 №11-м щIэсхэмрэ «Ислъэмей» къэ-
факIуэ гупым хэтхэмрэ зэдагъэхьэзыра 
концерт цIыкIумкIэ зэIущIэр зэхуащIы-
жащ. 

КЪАНКЪУЛ Раисэ. 

Урысейми и гуащIэ хелъхьэ, 
Таджикистаным щыIэ 201-нэ 
дзэ базэр щIыналъэм и шы-
нагъуэншагъэ щытыкIэм и 
шэсыпIэщ.

Таджикистаным и Уна-
фэщIым Урысейм фIыщIэ 
къыхуищIащ урысыбзэмкIэ 
егъэджакIуэхэр гъэхьэзыры-
нымкIэ, сабий зэчиифIэхэм я 
центр ухуэнымкIэ Урысейр 
дэIэпыкъуэгъу зэрыхъуам па-
пщIэ. «Ди Iуэху еплъыкIэхэр 
зэтехуэу, дызэгурыIуэу ды-
зэрызэпсэлъар и щыхьэтщ 
Таджикистанымрэ Урысей-
мрэ зэхущытыкIэфIхэр яку 
зэрыдэлъым, - жиIащ Рах-
мон Эмомали. - НаIуэ къэ-
хъуащ унэтIыныгъэ зэхуэ мы-
дэхэмкIэ политикэ зэ пы щIэ-
ныгъэхэм зэрыпытщэнур».

Жэпуэгъуэм и 14,
гъубж

Пщалъэхэм я дунейпсо 
махуэщ

Урысейм и мэзкъуэдыхэм 
я лэжьакIуэхэм я махуэщ

1964 гъэм Брежнев Леонид 
КПСС-м и ЦК-м и Секретарь 
нэ  хъыщхьэу ягъэуващ.

1948 гъэм къалъхуащ ре-
жиссёр, КъБР-м гъуазджэ-
хэмкIэ щIыхь зиIэ и лэжьакIуэ 
Темрокъуэ Риммэ.

Дунейм и щытыкIэнур

«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
17 - 18, жэщым градуси 9 
щы хъунущ. 

Жэпуэгъуэм и 15, 
бэрэжьей

Зи нэхэм ямылъагъухэм я 
дунейпсо махуэщ

1930 гъэм къалъхуащ тхыдэ 
щIэныгъэхэмкIэ доктор, про-
фессор, КъБР-м щIэны-
гъэхэмкIэ щIыхь зиIэ и 
лэжьакIуэ ТекIуий Анатолэ.

1935 гъэм къалъхуащ  УФ-м 
щIыхь зиIэ и артист, Аб-
хъазым и цIыхубэ артист, 
 КъБР-м, Абхъаз Республи-
кэм я Къэрал саугъэтхэм я 
лау реат Мысостышхуэ Пщы-
зэбий.

1940 гъэм къалъхуащ 
 КъБР-м и цIыхубэ тхакIуэ, 
 УФ-м щэнхабзэмкIэ щIыхь зи-
Iэ и лэжьакIуэ IутIыж Борис.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ.  Хуабэр махуэм градус 
15 - 17, жэщым градуси 9 
щыхъунущ. 

Зауэм  и  бынхэр

КъБР-м  щыхъыбархэр

Фэеплъ

ТхакIуэ, усакIуэ, драматург, публицист, щIэныгъэлI цIэрыIуэ IутIыж 
 Борис Къуней и къуэр Шэрэдж куейм щыщ Зэрэгъыж къуажэм къы-
щалъхуащ 1940 гъэм октябрым и 15-м. А жылэм дэт курыт еджапIэр къи-
уха нэужь, Борис дзэм илъэсищкIэ къулыкъу щищIащ. 1963 - 1968 гъэхэм 
абы щIэныгъэ нэхъыщхьэ щызригъэгъуэтащ Къэбэрдей-Балъкъэр 
къэрал университетым адыгэбзэмрэ литературэмрэ, урысыбзэмрэ ли-
тературэмкIэ и къудамэм. ЕхъулIэныгъэ иIэу КъБКъУ-р къэзыуха щIалэр 
ирагъэблагъэ Къэбэрдей-Балъкъэрым и щIэныгъэ-къэхутакIуэ инс-
титутым. ПщIэ зыхуащI IэщIагъэлIу Борис абы илъэс 22-кIэ щы лэжьащ. 
А зэманым къриубыдэуи IутIыжым къиухащ Тбилиси Бзэ щIэныгъэхэм-
кIэ дэт институтым и аспирантурэр. А институт дыдэм абы утыку 
 къыщрихьащ адыгэбзэм и Iыхьэ нэхъ гугъухэм ящыщ зым теухуа 
 диссертацэр икIи зэдэарэзыуэ къыфIащащ филологие щIэныгъэхэмкIэ 
кандидат цIэр.

УФ-ми КъБАССР-ми щIыхь зиIэ я 
артист, Абхъаз Республикэм и цIы-
хубэ артист, Къэбэрдей-Балъкъэр-
ми Адыгейми я Къэрал саугъэтхэм 
я лауреат, режиссёр, уэрэд жы Iа-
кIуэ, усакIуэ, тхакIуэ, драматург, 
егъэджакIуэ, жылагъуэ лэжьакIуэ 
цIэрыIуэ Мысостышхуэ Пщызэбий 
Зэбэч и къуэр псэужамэ, жэпуэ-
гъуэм и 15-м илъэс 90 ирикъунут. 

МЫСОСТЫШХУЭ Пщызэбий 1935 
гъэм жэпуэгъуэм и 15-м Аруан щIы-
налъэм хыхьэ Псыгуэнсу къуажэм 
къыщалъхуащ. Зэрысабийрэ актёр 
IэщIагъэм дихьэх щIалэр курыт 
еджа пIэм щыщIэсми жыджэру щы-
джэгурт я къуажэгъу Црым Тобий 
къы зэригъэпэща гупым. Мысос ты-
шхуэр зыдэплъеин артист куэд я жы-
лэм къыдэкIат. Апхуэдэщ абы щап-
хъэгъэлъагъуэ хуэхъуахэу Болэ Му-
рат, Жыгун Тимэ, Сонэ Мухьэрбий 
сымэ. ЩоджэнцIыкIу Алий и цIэр зе-
зыхьэ Къэбэрдей къэрал драмэ те-
атрым и лъабжьэр зыгъэтIылъахэм 
ящыщ артист пажэм и цIэр къыгуэ-
хыпIэ имыIэу епхащ абы и тхыдэм. 
Москва дэт ГИТИС-м актёрхэр ща-
гъэхьэзыр и факультетым рэ режис-
сёр курс нэхъыщ хьэ хэмрэ 1958 гъэм 
ехъулIэныгъэкIэ къиухыу къигъэзэ -
жа нэужь, режиссёр IэщIагъэри а 
еджа пIэм щызэзыгъэгъуэтыжа Мы-
состышхуэ Пщызэбий и гъащIэ псор 
ирипхат адыгэ театрым хуэлэжьэ-
ным.

Къэбэрдей къэрал драмэ театрым 
и режиссёру, режиссёр нэхъыщхьэу 
илъэс зыбжанэкIэ лэжьащ ар.  
Щхьэх рэ ешрэ зэримыщIэм къы хэ-
кIыу зы пэрыт IэнатIэм ар фIыуэ ще-
хъулIэрт, зэфIэкI ин щиIэт. Къэ бэр-
дей къэрал драмэ театрым Пщы зэ-
бий щигъэува спектаклхэм яхэткъым 
театр еплъхэм ягу нэмыса. Апхуэдэу 
зыр адрейм зэран хуэмыхъуу абы 
хузэ фIэкIащ режиссёрым и къа-
лэнри  актёр лэжьыгъэри зэдихьыну. 
Абы игъэува спектаклхэм ящыщщ 
Що джэнцIыкIу Алий и  «Къамботрэ 
Лацэрэ», Ширван-заде Александр и 
«Жин фIыцIэ», Мольер Жан-Батист 
и «ЗалымыгъэкIэ ягъэIэ зэ», Хугаев 
Георгий и «Андрорэ Санд рорэ», 
 Шамхалов Мэжид и «Гуащэ», Теппе-
ев Алим и «Уи нэху» спектаклхэр. 

Урысейм и ТхакIуэхэм я зэгухьэныгъэм и Къэ-
бэрдей-Балъкъэр щIыналъэ къудамэм и гупыщIэм и 
япэ зэIущIэр иджыблагъэ екIуэкIащ. 

АБЫ хэтащ совет, урысей усакIуэ, Къэбэрдей-Балъ-
къэрымрэ Къэрэшей-Шэрджэсымрэ я цIыхубэ усакIуэ, 
РСФСР-м Горький Максим и цIэр зезыхьэ и Къэрал 
 саугъэтыр зыхуагъэфэща Зумакуловэ Танзиля.

ЗэIущIэр къыщызэIуихым, КъБР-м и ТхакIуэхэм я зэ-
гухьэныгъэм и правленэм и унафэщI Бейтуганов Ис-
мэхьил жиIащ: «Иужьрей зэманым къэрал уна фэщI -
хэм гулъытэшхуэ хуащI Урысейм и ТхакIуэхэм я зэ-
гухьэныгъэм и лэжьыгъэр егъэфIэкIуэным. Куэд щIа-
къым союзым зэхъуэкIыныгъэхэр къызэрыщыхъурэ, 
УФ-м и Президентым и дэIэпыкъуэгъу Мединский Вла-
димир абы и пашэу зэрыхахрэ. Абы игъэбелджыла 
Iуэхухэм къытхуагъэлъагъуэ адэкIэ дызэрыкIуэтэну 
щIыкIэр. Щхьэхуэу фIыщIэ яхуэсщIыну сыхуейт ди рес-
публикэ унафэщIхэм, ЩэнхабзэмкIэ министерствэм 
 зэрызыкъытщIагъэкъуам папщIэ. КъБР-м и Прави-
тельствэм и унафэкIэ, «Эльбрус» тхылъ тедзапIэм и 
унэм хэт пэшхэм щыщ КъБР-м и ТхакIуэхэм я зэгухьэ-
ныгъэм хухахащ».

Зэхуэсым хэтахэр тепсэлъыхьащ творческэ гупжьей-
хэм я лэжьыгъэр къэгъэщIэрэщIэжын, литературэ 
пшыхь хэр нэхъыбэу егъэкIуэкIын зэрыхуейм, тхэн щIэ-
зыдзэгъащIэ щIалэгъуалэм щIыналъэ зэпеуэ къахузэ-
гъэпэщынымкIэ яIэ Iэмалхэм, нэгъуэщIхэми.

- ТхакIуэм и пщIэр жылагъуэм къыщыIэтыжыныр ди 
пщэрылъ нэхъыщхьэщ. Дегугъуу делэжьын хуейщ, 
лъэпкъыр, цIыхубэр, ди щIэджыкIакIуэхэр зыхуэны -
къуэ, зыщIэупщIэ тхыгъэщIэхэр дгъэпсыным, ахэр ду-
нейм къытедгъэхьэным, - къыхигъэщащ усакIуэ, тхакIуэ, 
зэдзэкIакIуэ Хьэту Пётр.

- Къэралым нобэ гулъытэ щигъуэтыжу жыпIэ хъунущ 
тхыгъэхэр зэдзэкIынми. Сыт хуэдизкIи тхыгъэ нэхъыбэ 
урысыбзэкIи нэгъуэщI бзэхэмкIи зэддзэкIын хуейуэ 
къызолъытэ, - жиIащ зэгухьэныгъэм и правленэм и уна-
фэщIым и къуэдзэ Мэремкъул Ларисэ.

ЗэIущIэм къыщытеувыIащ литературэм епхауэ 2026 
гъэм зэлэжьыну Iуэхухэм. КъБР-м и ТхакIуэхэм я зэгу-
хьэныгъэм и зэхуэсхэр мазэ къэс ирагъэкIуэкIыну я 
 мурадщ, абыхэм къыщаIэтынущ унафэ зыгъуэтыпхъэ 
Iуэхухэр. КъищынэмыщIауэ, анэдэлъхубзэмрэ литера-
турэмрэ хъумэным, зегъэужьыным хуэунэтIа литера-
турэ зэхыхьэхэр ирагъэкIуэкIынущ. 

Къыхэгъэщыпхъэщ зэгухьэныгъэм къызэрыхилъхьар 
«Урысейм и къуэ пажэхэр!» литературэ зэпеуэри. Ар 
зытеухуар дзэ Iуэху хэхам щыIэхэрщ. 

ЗэIущIэм унафэ къыщащтащ «Къэбэрдей-Балъкъэр 
Республикэм и литературэм щиIэ фIыщIэм папщIэ» 
 медалыр ягъэувыну. Зэман гъунэгъум щIыналъэ къу-
дамэр иужь ихьэнущ ар къызэрыдагъэкIыну дэфтэр -
хэм елэжьыным. 

Правленэм хэтхэр тепсэлъыхьащ зэгухьэныгъэм 
 епхауэ тхакIуэ ныбжьыщIэхэм я совет къызэрызэра-
гъэпэщынуми. А Iуэхур яфIэкъабыл хъуащ Тхьэгъэзит 
Юрий, ХьэкIуащэ Мадинэ, Додуев Аскэр, Ахматовэ 
 Любовь, Мазуренкэ Маринэ сымэ. 

БАГЪЭТЫР Луизэ.

Хуэдищым нэблагъэкIэ хэхъуащ
Къэбэрдей-Балъкъэрым и гъущI гъуэгухэмкIэ 

ягъэIэпхъуэ хьэлъэхэм я куэдагъым хуэдищым нэб-
лагъэкIэ хэхъуащ. 

КАВКАЗ Ищхъэрэм ГъущI гъуэгухэмкIэ и управленэм 
и пресс-IуэхущIапIэм иджыблагъэ къызэритамкIэ, 
дызэрыт илъэсым и фокIадэм къриубыдэу ди респуб-
ликэм икIыу нэгъуэщI щIыпIэхэм хурагъэша хьэлъэхэр 
тонн мин 60-м нэблагъэ хъуащ икIи нэгъабэ и апхуэдэ 
пIалъэм щыIа бжыгъэхэм нэхърэ процент 28-кIэ нэ-
хъыбэщ ар. 

Урысей Федерацэм и щIыналъэхэм я деж Къэбэр -
дей-Балъкъэрым етIуанэ увыпIэ щиубыдащ абыхэм я 
гъущI гъуэгухэм трагъэш хьэлъэхэм я куэдагъым 
къызэрыхэхъуэм и псынщIагъымкIэ. Псом хуэмыдэу ар 
къыдэзыщIейр ухуэныгъэ материалхэрщ - тонн мин          
51-рэ. Мыбдежым хэхъуэр хуэдэ зырэ ныкъуэкIэ щы-
нэхъыбэщ. 

2025 гъэм и мазибгъум къриубыдэу республикэм и 
 гъущI гъуэгухэмкIэ ягъэIэпхъуэ хьэлъэхэм я куэда гъым 
проценти 10,8-кIэ хэхъуащ икIи ар псори зэхэту тонн мин 
445-рэ хъуащ. 

 

ЕрыскъымкIэ
бэлэрыгъыркъым

Къэбэрдей-Балъкъэрым ерыскъыхэкIхэмкIэ и 
IэнатIэм дызэрыт илъэсым и мазийм къриубыдэу 
шэуэ къыщыщIагъэкIам процент 24-кIэ, кхъуеймрэ 
кхъуейлъалъэмрэ проценти 6-кIэ, тхъуцIынэм про-
центи 9,5-кIэ хэхъуащ. 

Къапщытэж пIалъэм къриубыдэу IэфIыкIэу къыщIа-
гъэкIам и куэдагъыр проценти 2,6-кIэ нэхъыбэ хъуащ 
 нэгъабэ и апхуэдэ пIалъэм яхузэфIэкIам нэхърэ. 
 Щакхъуэу, щIакхъуэхэкIыу, макарону ящIар нэгъабэ и 
щIышылэм - шыщхьэуIум щыIа бжыгъэхэм хуэдэу къэ-
нэжащ. 

 

Къэралым щынэхъыфIхэм 
ящыщщ

Къэбэрдей-Балъкъэрым бжьыхьэ лэжьыгъэхэм 
 хиубыдэу щыщIадзащ пхъэщхьэмыщхьэ жыгы-
щIэхэмрэ мэракIуэ лIэужьыгъуэхэмрэ хэсэн. Мурад 
щыIэщ гектар зы миным щIигъум мы гъэм ахэр ща-
гъэтIысыну. 

ДЫЗЭРЫТ илъэсым и гъатхэм жыгыщIэхэр щыхасащ 
гектар 550-м. Абы къыдэкIуэу, жьы хъуа жыгыжьхэр 
къыхачыжащ, ахэр зэрыта щIыпIэхэр зэтес ящIауэ, 
жыгыщIэхэр нобэ щагъэтIыс. 

Къыхэдгъэщынщи, Iуву зэкIэщIэсауэ хащIэ пхъэ щхьэ-
мыщхьэ жыгхэмрэ мэракIуэ лIэужьыгъуэхэмрэ я куэ-
дагъымкIэ Къэбэрдей-Балъкъэрыр къэралым щынэ-
хъыфI щIыналъищым яхохьэ. 

ХЬЭЩЫКЪУЕЙ Олег.

Гулъытэ
ягъуэтын хуейщ

ЦIыхубэм  ягу  дыхьэу

Мысостышхуэ Пщызэбий и зэ фIэ-
кIыр пасэу, ГИТИС-м и адыгэ сту-
дием щеджэхэм Мольер и «Жорж 
Данден» пьесэм къытращIыкIа спек-
таклыр я диплом лэжьыгъэу ща-
гъэхьэзырым, къэнэIуат. Мы состыш-
хуэм къылъысат унэIут нэжэгужэ, 
 Iэмалшы Любен и ролыр. Студент- 
артистым гъуэзэджэу къи гъэ лъэ-
гъуэн хузэфIэкIащ Iуэхур щекIуэкI 
 зэманкIи зи гугъу ищIкIи апхуэдизу 
тпэIэщIэ Франджым щыпсэу унэIу-
тым и образыр. Зи псэукIи, зи дуней 
тетыкIи, зи хьэл-щэни игъащIэм умы-
лъэгъуам и сэфэтым апхуэдэу уи -
хьэн папщIэ, зэфIэкIышхуэ уиIэн 
 хуейт. 

Ар зэрызэфIэкIышхуэм и щыхьэтщ 
1957 гъэм Къэбэрдей литературэмрэ 
гъуазджэмрэ я махуэхэр Москва 
щекIуэкIыу а спектаклыр ягъэлъэ-
гъуа нэужь, Мольер и лIыхъужь ныб-
жьыщIэм и образыр нэхъыфIу зы-
гъэзэщIахэм Мысостышхуэр зэ-
рыхабжамрэ зи ныбжьыр илъэс 22-м 
ит студент щIалэм 1958 гъэм «Лэ-
жьыгъэм къызэрыщыхэжаныкIам 
пап щIэ» медалыр къызэрыхуагъэ-
фэ щамрэ. 

КъызэщIэпкъуэжмэ, лъэпкъ теат-
рым, актёр лэжьыгъэм илъэс 60-м 
щIигъукIэ хэлъхьэныгъэ хуищIащ 

Мы состышхуэм. ЦIыхубэм гу къабзэ-
рэ псэ хьэлэлкIэ яхуэлэжьа Пщызэ -
бий къалъытащ Къэбэрдей-Балъ-
къэрым и артист нэхъыфI дыдэхэм 
ящыщу. Актёр зэчиифIэр, цIыху гуа-
пэр и лэжьэгъухэми театреплъхэми 
фIыуэ къалъагъуу щытащ. Абы и 
лэжьыгъэфIхэр, ищIа образ, роль 
гъэщIэгъуэнхэр республикэм исхэм 
ноби ящыгъупщэркъым. Ар зэчи-
ишхуэ зыбгъэдэлъ цIыхуу зэрыщы-
тым щыгъуазэр Къэбэрдей-Балъ-
къэрым щыпсэухэм я закъуэтэкъым 
- Кърэшей-Шэрджэсми, Адыгейми, 
Абхъазми, Тыркуми фIыуэ къыща-
цIыхурт. Роль нэхъыщхьэу 100-м щIи-
гъу зыгъэ зэ щIа, спектакль 20-м 
нэблагъэ зыгъэува Мысостышхуэр 
гукъинэжу щы джэгуащ «Анэм и гур», 
«Мыщэ и къуэ Батыр», «Тыргъэтауэ», 
«Эдип», «Мадинэ», «Къэнэмэтрэ 
Къасболэт рэ», «Къамботрэ Лацэрэ», 
«Ущы мы уэ, Чэрим!», «Истамбы ла-
кIуэ», «Лашын», «Iэдииху» спектакл-
хэм, нэ гъуэщIхэми. Ар цIэрыIуэ ири-
хъуащ Шолохов Михаил и «ЩIыщIэ 
къэIэта», Вольтер (Аруэ Франсуа-Ма-
ри) и «Магамет», Ануй Жан и «Ме-
дее», нэ гъуэщI спектаклхэм щигъэ-
зэщIа  ролхэм. Актёр IэщIагъэм, те-
атр  гъуа з джэм щиIэ зэфIэкIыр 
 къалъытэри, Мысостышхуэ Пщызэ-
бий къэралым и тыгъэхэр къыхуа-
гъэфэщащ. Абыхэм ящыщщ «Лэ-
жьыгъэм и ветеран» (1986) медалыр, 
Абхъаз Республикэм Гулиа Дмитрий 
и цIэр зерихьэу щагъэува Къэрал 
 саугъэтыр (1984), Къэбэрдей-Балъ-
къэрым и Къэрал саугъэ тыр (1998), 
Къэбэрдей-Балъкъэрым и ЩIыхь 
тхылъхэр (1965; 1996). 

Зэгуэрым, игъэзэщIа ролхэм я 
 гугъу ищIыжу, Мысостышхуэ Пщызэ-
бий мыпхуэдэу жиIат: «Дэтхэнэ ак-
тёрми иIэщ фIыуэ илъагъу образ. Си 
дежкIэ апхуэдэщ Шортэн Аскэрбий 
«Партым и лIыкIуэ» и пьесэм хэт Анд-
рей (Кировым) и ролыр… Ар лIы-
гъэшхуэ, хьэл-щэн дахэ зыхэлъ цIыху 
щыпкъэу щытащ. Шолоховым и 
«ЩIыщIэ къэIэтам» щызгъэзэщIа 
Да выдовым и ролри сигу къинэжа-
хэм ящыщщ. Розов Виктор и «Гъуэгу 
махуэ» пьесэм щызгъэзэщIа Алексей 
и ролыр сэ къыстратхыкIами ярейщ. 
Алексей и хьэл-щэным, и къабза-
гъэм, и цIыхугъэм, и ерыщагъым сэ 

фIы куэд къыхэсхащ. ИкIи а фIы-
гъуэр си ныбжьэгъухэм, театрыр 
фIыуэ зылъагъухэм естыжащ. Актёр-
хэр аращ насыпкIэ дызэджэжыр». 

Мысостышхуэ Пщызэбий телеви-
денэм и режиссёр нэхъыщхьэуи 
илъэс зыбжанэкIэ лэжьащ. ЩIэуп-
щIэшхуэ иIэу, цIыхубэм ягу дыхьэу 
щытащ Пщызэбийрэ и щхьэгъусэ ар-
тисткэ цIэрыIуэ ЖьакIэмыхъу КIу-
нэрэ телевиденэмрэ радиомрэ 
 щрагъэкIуэкIыу щыта «Хасэ», «Iэди-
иху», «Театрымрэ театреплъымрэ», 
«ГушыIэхэмрэ ауанхэмрэ», «Пшына-
лъэ», «Жьэгу пащхьэ», «Аркъэн» нэ-
тын хьэлэмэтхэр. А лэжьыгъэхэр 
 республикэм и радиомрэ телеви-
денэмкIэ къатыжу нобэ ущрихьэ-
лIэкIэ умыгъэщIэгъуэн плъэкIыр-
къым адыгэ бзэр екIуу, я псэлъэкIэм 
удимыхьэхынкIэ Iэмал имыIэу къаб-
зэу ягъэшэрыуэу зэрыщытар. Пщы-
зэбий республикэм и щэнхабзэм 
 хуищIа хэлъхьэныгъэр фIыгъуэ мы-
лъытэщ. Телевиденэмрэ радиомрэ я 
«дыщэ фондым» хагъэхьа лэжьы -
гъэ нэхъыфIхэр абы и Iэдакъэ къы-
щIэкIащ. Республикэм и щэнхабзэм-
рэ гъуазджэмрэ, адыгэбзэм, литера-
турэм зегъэужьыным къищынэ мы-
щIауэ, Пщызэбий къэралым и 
филь мографиеми хэлъхьэныгъэфI 
хуищIащ. Ар Iэзэу щыджэгуащ Ко-
валёв Марк триха «Колокол священ-
ной кузни» (1982), Бондарчук Сергей 
и «Красные колокола» (1981), Журав-
лёв Дмитрий и «Лавина с гор» (1958), 
Къандур Мухьэдин триха «Потерян-
ная в горах», Амирэджиби Чабуа и 
«Дата Туташхиа», Къэрмокъуэ Му-
хьэмэд и тхыгъэм къытращIыкIа 
«Лъа гъуныгъэм и хьэтыркIэ» худо-
жественнэ фильмхэм. «Абхъаз Рес-
публикэм и цIыхубэ артист» цIэ лъа-
пIэр къыфIащащ, Абхъазым и ЛIы-
хъужь Лакобэ Нестор и образ те-
лъыджэр къызэрехъулIам папщIэ.

КъыжыIапхъэщ, Мысостышхуэ 
Пщы зэбий, артист къудей мыхъуу, 
тхэнми дихьэхыу, усэхэр, Iуэтэжхэр, 
пьесэхэр, уэрэдхэр итхыу, урысы-
бзэкIэ тха пьесэхэр адыгэбзэкIэ зэ-
ридзэкIыу зэрыщытар. УсакIуэ Лы-
къуэжь Нелли къыдигъэкIащ Пщы-
зэбий и Iэдакъэ къыщIэкIа тхыгъэ -
хэр щызэхуэхьэса «Дунейр чэзущ» 
тхылъыр. Актёрым и тхыгъэ куп-

щIафIэхэр триухуащ ар зыгъэгузавэ, 
цIыхубэми ягу зыгъэныкъуэ Iуэху-
гъуэхэм. Мысостышхуэм и псалъэ -
хэр зыщIэлъ уэрэд зыбжани щыIэщ. 

Ар тхэным зэрыдихьэхамрэ щIы-
дихьэхамрэ я гугъу щищIыжым, ар-
тист цIэрыIуэм жиIат: «Сэ си щIалэ-
гъуэр зэрызгъэкIуам, балигъ сыхъуа 
нэужь, си нэгу щIэкIахэм, гуапагъэ, 
цIыхугъэ зыдэслъэгъуа си ныб-
жьэгъухэм, лэжьэгъухэм, гъащIэ 
 гъуэгу быркъуэшыркъуэм къыщыс-
IэщIэщIа щыуагъэхэм сатетхыхьыж 
си хабзэщ. Стхыжхэм хэтщ уси, пье-
си, уэрэди, Iуэтэжи, ауани, гушыIи. 
Дауи, сэ сызэрытхэр зыфIэауани, ар-
гуэру зы тхакIуэ мыкIуэмытэ къэу-
нэхуащ жызыIэни щыIэнущ. Сэ сыт-
хакIуэкъым, тхакIуэхэм сахэвбжэнуи 
сыхуейкъым. Ар си дежкIэ на сы пы-
шхуэIуэщ, къалэн абрагъуэщ. Сэ 
схузэфIэкIынурати, си гъащIэм и зы 
плIанэпэ цIыкIу си тхыгъэхэм яхухэс-
хауэ, ар сэр-сэру згъэдэхэжу, згъэ-
щIэрэщIэжу, стхахэм сыкъеджэжрэ 
гухэхъуэгъуэ къызату сыпсэуащ…».

Пщызэбий жылагъуэ лэжьыгъэш-
хуэ зэфIигъэкIыу щытащ, «Си бзэ - си 
псэ, си дуней» республикэ зэпеуэм и 
къэпщытакIуэ гупым, «Адыгэ Хасэ» 
жылагъуэ зэгухьэныгъэм и сове -
тым, Театрым и лэжьакIуэхэм я зэгу-
хьэныгъэм хэтащ. Кавказ Ищхъэрэм 
ГъуазджэхэмкIэ и къэрал институтым 
и студентхэр Пщызэбий хуригъа -
джэу щытащ утыку зэритынум, сце-
нэм зэрыщыпсэлъэнум. А псом къа-
дэкIуэу, унэтIыныгъэ куэдым зэфIэкI 
щызиIэ артистыр ящыщ зыщ «Бжьа-
мий» IуэрыIуатэ ансамблыр къызэ-
зыгъэпэщахэм. Ансамблым здыхэ-
тым, Мысостышхуэм и макъ лъэщыр 
дуней псом и щIыналъэ зэмылIэу-
жьыгъуэхэм - Москва, Варшавэ, Па-
риж, Амман, Дамаск, нэгъуэщI щIы-
пIэ куэдми - щыIуащ.

КъБР-м и театр гъуазджэр зэфIэ-
зыгъэувахэм, абы и тхыдэр зыгъэбе-
яхэм ящыщ, щэнхабзэм, литера-
турэм, кинематографием хэлъхьэ-
ныгъэфIхэр хуэзыщIа Мысостыш хуэ 
Пщызэбий 2009 гъэм дунейм ехы-
жащ, ауэ езыр нобэми къытхэту 
къэплъытэ хъунущ, цIыхубэм, зы цIы-
хуу щытахэм ягу илъщ, театрым и 
тхы дэм щыщ хъуащи.

ТЕКIУЖЬ  Заретэ.

ТхакIуэ, усакIуэ, драматург лъэужьыфIэ
IутIыж  Борис  къызэралъхурэ  илъэс  85-рэ ирокъу

КЪЫХИХА бзэ щIэныгъэм ехьэ-
лIауэ Борис къыдигъэкIащ моногра-
фие, сборник щхьэхуэхэр, журнал-
хэм статья куэд къытрыригъэдзащ, 
адыгэбзэм и псалъалъэхэр зэхэлъ-
хьэным, къыдэгъэкIыным и гуащIи, и 
щIэныгъи ирихьэлIащ. Борис яхэтащ 
1999 гъэм Москва къыщыдэкIа 
«Адыгэбзэ псалъалъэ» («Адыгэбзэм 
и псалъэгъэнахуэ») тхылъышхуэр 
 зэ хэзылъхьахэм. 2001 гъэм дунейм 
къы техьащ еджакIуэхэм папщIэ зэ-
хагъэува «Адыгэбзэ фразеологиз-
мэхэм я псалъалъэр». А тхылъ щхьэ-
пэр зи Iэдакъэ къыщIэкIа щIэны-
гъэлIищым язщ IутIыж Борис.

ЕгъэджакIуэхэм я щIэныгъэм щы-
хагъахъуэу Налшык дэт институтым 
1990 гъэм ирагъэблагъэри, лъэп къы-
бзэхэмрэ лъэпкъ щэнхабзэмкIэ абы 
къыщызэIуаха кафедрэм и унафэ-
щIу илъэс хуэдэкIэ щылэжьащ IутIы-
жыр. Зыпэрыува Iуэхум хъарзынэу 
хэзэгъа, дихьэха пэтми, аргуэру лэ-
жьапIэхъуэж ищIыныр къыхудэкIат: 
1991 гъэм адыгэ тхакIуэхэм я зэхуэ-
сым ар зэдэарэзыуэ щыхахат «Iуащ-
хьэмахуэ» журналым и редактор 
 нэхъыщхьэу. 2008 гъэм октябрым и 
28 махуэм нэсыху (дунейм ехыжыху) 
Борис пэрытащ а IэнатIэ мытыншым.

Литературэм ехьэлIауэ жыпIэмэ, 
IутIыж Борис и Iэдакъэ къыщIэкIащ 
усэ купщIафIэхэр, новеллэ гъэщIэ-
гъуэнхэр, «ГущIагъщIэлъхэр» зыфIи-
ща жыIэгъуэ кIэщI хьэлэмэтхэр, 
 гушыIэ, ауан зыхэлъ тхыгъэ шэрыуэ-
хэр, пародиехэр, эпиграммэхэр, пам-
ф летхэр, анэдэлъхубзэм, литерату-
рэм, театрым ятеухуа публицистикэ 
тхыгъэхэр, сабийхэм яхуитха усэ хэр...

ИтIани, IутIыж Борис нэхъ къызэра-
цIыхуу щытар драматургыущ, цIэры-
Iуэ нэхъ зыщIари и пьесэ куп щIа-
фIэхэрщ.

Сценарийхэм нэмыщI, едзы гъуэ-
хэурэ зэхэт пьесэу 30-м нэс  итхащ 
IутIыжым. Абыхэм ящыщщ,  псалъэм 
папщIэ, усэбзэкIэ тха «Тыргъэтауэ», 
«Дамэлей», «Эдип», «Мазагъуэ», 
«Лъыгъажэ жэщ», «Гъуэ б жэгъуэщ» 
тра гедиехэр; «Кушыкупщ», «Кхъу-
жье ибэ», «Нартхэ я дыгъэ», «Гукъэ-
кIыжхэм я гъатхэ» драмэхэр; «Шам-
хьун и фызышэ», «Гуащэмы дэ хьэб-
лэ», «Хьэцацэ дахэ», «Хьэпэщыпхэ», 
«ГушыIэ махуэ апщий!», «Дунейр те-
атрщ», «Зиусхьэн Хьэжыбац!» коме-
диехэр, нэгъуэщIхэри.

IутIыжым лъэпкъ драматургием 
хуищIа хэлъхьэныгъэшхуэмрэ ирита 
зыужьыныгъэмрэ я щапхъэ наIуэщ 
илъэс 40 хъуауэ абы и пьесэхэм ди 
лъэпкъ театрым и репертуарыр зэ-
рагъэбжьыфIэр. Борис и пьесэхэм 
къытращIыкIа спектаклхэр щагъэ-
лъэгъуащ Адыгейми, Къэрэшей-
Шэрджэсми, Абхъазми, Дагъыстэн-
ми, Осетиеми, Къалмыкъми, Моск-
ваи. Ди лъэп къэгъухэр щыпсэу хамэ 

къэралхэми пщIэ щагъуэтащ абы и 
пьесэхэм. Псалъэм папщIэ, «Тыр-
гъэтауэ» пье сэр хьэрыпыбзэкIэ 
зэрадзэкIри, 1990 гъэм тхылъ 
щхьэхуэу Щам (Дамаск) къыщыда-
гъэкIащ. 1996 гъэм «Дамэлей» 
пьесэм къытращIыкIа спектакль 
хьэлэмэтыр ехъулIэныгъэ иIэу ща-
гъэлъэгъуащ Тырку къэралы гъуэм 
щыщу Истамбыл, Къайсэр, Осма-
ние, Мерсин, Гёксун къалэхэм. Борис 
и «Тыргъэтауэр» франджыбзэкIэ 
зэрадзэкIащ, Париж къыщы дэкIа 
«Кавказым ис лъэпкъхэм я 
 театральнэ критикэмрэ драматурги-
емрэ я антологием» хагъэхьащ. Ап-
хуэдэуи зэрадзэкIащ иджырей ди 
 гъащIэм теухуауэ Борис иужьрейуэ 
итха «Олигарх гуащэ» пьесэ хьэлэ-
мэтри. Езым итхахэм нэмыщI, пьесэ 
зыбгъупщI ди лъэпкъ театрхэм яху-
зэридзэкIауэ щытащ абы. 

Борис «Урысей Федерацэм щэнха-
бзэмкIэ щIыхь зиIэ и лэжьакIуэ», 
«Къэбэрдей-Балъкъэр Республикэм 
и цIыхубэ тхакIуэ» цIэ лъапIэхэр къы-
хуагъэфэщащ. Ар хэтащ Урысей Фе-
дерацэм и ТхакIуэхэми Журналист-
хэми я союзхэм. 

Зэпымыууэ бгъэпсэуну узыхуей 
цIыхухэм хуэдэт Борис, абы щыгъуэ-
ми, бетэмал, пасэIуэу, и ныбжьыр 
илъэс 68-рэ фIэкIа мыхъуауэ дунейм 
ехыжащ. И къару илъыгъуэу, и къа-
лэмым къыпыкIынур иджыри куэду, 
и щхьэм щызэригъэзахуэхэм ауи и 
гъунэ иримылъауэ. Ди гуапэ зэры-
хъунщи, къытхуигъэнари мащIэ-
къым, фIыуэ зылъагъуу, и гуащIэр 
зы лъытэу щыта цIыхухэри нэхъы-
бэжщ. Абыхэм я псалъэкIэ иджыри 
зэ фэдгъэцIыхужынщ IутIыжыр. 

ХЬЭКIУАЩЭ Андрей, филологие 
щIэныгъэхэмкIэ доктор, 2000 гъэ: - 
Ди Щхьэщыгум итым и нэфI зыщы-
хуахэм, тыгъэ лъапIэкIэ зыхуэупса-
хэм ящыщщ адыгэ драматург цIэ-
рыIуэ, усакIуэ гъуэзэджэ икIи сурэ-
тыщI Iэзэ IутIыж Борис. Ар илъэс 
плIыщIым нэблэгъауэ литературэм 
щолажьэ, зэIусэм псэ хилъхьэу, 
лъэп къыр, къыдалъхуахэр лIыгъэм, 
лэжьыгъэм, дахагъэм, цIыхугъэ 
 лъагэм хуриджэу.

ЗэфIэкI ин, Iэзагъ нэс зэрыбгъэ-
дэлъыр абы псом япэу наIуэ щищIар 
литературэм и жанр нэхъ гугъу дыдэ 
драматургиерщ. Абы и Iэдакъэ къы-
щIэкIа пьесэхэм лъэпкъ драматур-
гиер лъагапIэщIэ трагъэуващ. Адыгэ 
театрым и сценэр иужьрей илъэс 
зытIощIырыпщIым зыгъэбжьыфIэр 
IутIыж Борис и тхыгъэ гъуэзэджэ-
хэрщ.

НАЛО Заур, Къэбэрдей-Балъ-
къэрым и цIыхубэ тхакIуэ, 2010 гъэ: - 
IутIыж Борис япэ дыдэ итха «Тыргъэ-
тауэ» трагедиер къысхуихьри, къы зэ-
лъэIуат сыкъыхуеджэну. Абы и сюже-
тыр хьэлэмэтщ, тхыдэм жыжьэу 

хэ Iэбэщ, зыхуейхэр «къыхихри» и 
тхы гъэм лъабжьэ хуищIауэ. КупщIэм 
нэмыщI, драматургием къегъэув 
лIы хъужь къэсыхукIэ псэ яIутын 
 хуейуэ, я психологие яIэжыпхъэу. 
Мис абыхэм сегупсысурэ сыкъе-
джащ сэ а тхыгъэм. Хуабжьу сигу 
ирихьат.

Апхуэдэу тхыдэм, нобэрей псэукIэм 
теухуауэ пьесэ куэд итхащ Борис. 
Абы ипэкIэ диIащ дэ драматургхэр - 
Акъсырэ Залымхъан, Шортэн Ас-
кэрбий, Тубай Мухьэмэд сымэ, нэ-
гъуэщIхэри, ауэ апхуэдиз зи кууа гъыу 
гупсысэ, апхуэдиз купщIэ зиIэ тхы-
гъэхэр къызэзынэкIа яхэтакъым. 
IутIыж Борис и цIэр жытIэу, и фэ-
еплъыр тщымыгъупщэу екIуэкIын 
 хуейщ.

ЕЛГЪЭР Кашиф, Къэбэрдей-
Балъ къэрым и цIыхубэ тхакIуэ, 2020: 
- Илъэс 17-м щIигъукIэ зи унафэм ды-
щIэта IутIыж Борис редактор нэхъы-
щхьэу къытхуэкIуэным ипэжкIэ, ар 
«Iуащхьэмахуэм» къуэпскIи псэкIи 
къытпыщIауэ дызэдэлажьэрт. И тхы-
гъэ купщIафIэхэр щIэх-щIэхыурэ 
къы теддзэрт. 

Борис лэжьакIуэшхуэт. Гууз-лыуз 
иIэу бгъэдэтт и IэнатIэм. Гумызагъэт. 
Зи псэм щымысхьыж цIыхут. 

Зэман нэхъыбэIуэ иIэ хъуарэ: «Сэ 
дачэмкIэ сокIуэ», - жиIамэ, абы къи-
кIыр гурыIуэгъуэт: жэзым, пхъэм, нэ-
гъуэщI зыгуэрхэм сурэт къащыхи-
щIыкI и лъэщапIэр здэщыIэр хадэра-
ти, и нэм нэху имылъагъуж хъухукIэ 
абы щылажьэрт. Борис сытми сытри 
къыхищIыкIыфырт. АпхуэдизкIэ Iэп-
щIэлъапщIэти, ар зыхэмызагъэ щы-
Iэу къыщIэкIынтэкъым. Псэ хилъ хьэ-
фыртэкъым, армыхъумэ, зэIусэр зы-
хуей сэфэтым иригъэувэфырт. 

IутIыж Борис хуэдэхэр илъэсищэм 
зэщ лъэпкъым къызэрыхэкIыр. Аращ 
апхуэдэ цIыхухэр щыпсэум деж гъэ-
лъэпIэн, яхуэфащэ пщIэ яхуэщIын 
щIыхуейр.

КЪЭРМОКЪУЭ Мухьэмэд, Къэ-
бэр дей-Балъкъэрым и цIыхубэ тха-
кIуэ, 2010: - Мы тхыгъэр зытеухуа Iу-
тIыж Борис адыгэ тхакIуэ псоми къа-
хощ. Абы ди литературэм хэлъхьэны-
гъэ абрагъуэ хуищIащ. Борис итха 
псоми (кIуэ, закъуэтIакъуэ блэз-
гъэкIами сщIэркъым) сыкъеджащи, 
узыщIишэу, узэщIиубыдэу ап хуэ-
дэхэщ. Абы и гуащIэр ди лъэпкъ 
цIыкIум дежкIэ уасэ зимыIэ фIы-
гъуэшхуэщ.

IутIыжым щхьэтечу епсалъэу щы-
тахэм, и тхыгъэхэм ящыщ куэдым 
япэу еджахэм, и псэлъэгъуу, и гушы-

Iэгъуу щытахэм сэри сащыщщ. Сэ 
Борис нэхърэ илъэси 10-м щIигъукIэ 
сынэхъыжьщ, ар щыстудентым щы-
гъуэ сэ газетымрэ радиомрэ сыщы-
лэжьащ, пасэу итхахэм седжащ, 
абы хэм зэрысхузэфIэкIкIэ гъуэгу ес-
тащ. Пэжыр жысIэнщи, IутIыжым и 
гушыIэ тхыгъэ телъыджэхэр зигу 
иримыхь гуэрхэри щыIащ, езым и 
ныбжьэгъухэри яхэтыжу. Ауэ абы зы 
щхьэкIи къигъэзакъым, и щIалэ-
гъуэм къыщыщIэдзауэ и къарум къи-
хьыфынур ищIэжу, тегушхуэныгъэ 
ин хэлъу щытащ. 

«Мы си тхыгъэм сыт ефщIэми 
сыарэзыщ, сытми зыгуэр къыхэфхи 
схутевдзэ...» жызыIэхэм Борис 
 ящыщтэкъым. Абы итхам езым нэ-
мыс хуищIыжыфырт икIи ухэIэба -
щэу идэнутэкъым. Пэж жыпIэнумэ, 
ущIе Iэ бы жыни щымыIэу тхэфырт ар, 
щы щIалэ дыдэми къыщыщIэдзауэ.

АЦКЪАН Руслан, Къэбэрдей-
Балъ къэрым и цIыхубэ усакIуэ: - 
IутIыж Борис ди литературэм хилэ-
жьыхьам дяпэкIэ тхылъ Iэджи зэ-
рытратхыхьынум сэ шэч къытесхьэр-
къым, ди лъэпкъыр щыIэху, абы и 
тхыгъэхэр зэрымыкIуэдыжынури 
фIы уэ сощIэ. Нобэ адыгэ лъэпкъым 
и IутIыжщ, ар езым фIыуэ къы-
гурымыIуэжми. Абы иIэщ IутIыж 
 Борис и тхыгъэ щэджащэхэри, нэ-
гъуэщI куэдым я IэдакъэщIэкI куп-
щIафIэхэри. ДиIэр тхъумэжыфу, абы 
пщIэ хуэтщIыжыфу нэхъри зедгъэ-
сэнырщ къытхуэнэжыр.

УЭРЭЗЕЙ Афлик, усакIуэ, 2010 гъэ: 
- ТхакIуэ е усакIуэ щыхъукIэ, абы и Iэ-
дакъэщIэкIхэр зигу ирихьи зыфIэ-
мыкъабылыщи щыIэнщ. Зэды щIэ-
кIыу псоми гурыхь ящыхъуну гугъэ 
зыщIым и Iуэхур щхьэгъэпцIэжу 
аращ. Сэ фIыуэ сцIыхуу щыта икIи 
сызыдэлэжьа IутIыж Борис зэды-
щIэкIыу псоми гурыхь ящыхъун му-
рад иIауэ зэи гу лъыстакъым. Гу зы-
лъыстар нэгъуэщIщ - Борис нэхъы -
бэу зыхуэлэжьа драматургием нэ-
гъуэщIхэм щахузэфIэмыкIа куэд 
къыщехъулIащ. Абы ехьэлIауэ мып-
хуэдэу жысIэфынущ: ди лъэпкъ щэн-
хабзэм IутIыжым и «Тыргъэтауэм» 
щиIэ фIыщIэр къэлъытэгъуейщ. 
 Къапщтэмэ, «Тыргъэтауэм» хузэфIэ-
кIащ Къэбэрдей театрым пэIэщIэ 
 хъууэ хуежьа цIыхухэр абы къришэ-
лIэжыну. Мыпхуэдэуи хужыпIэфы-
нущ а тхыгъэм - «Тыргъэтауэм» и 
фIы гъэкIэ лъэпкъым и гур и тхыдэм 
нэхъ къыхуэушыжри, и блэкIам хуиIэ 
щытыкIэми зихъуэжащ. Иджыпсту 
къэсхьа щапхъитIым я закъуи ури-
къуни IутIыжым лъэпкъ Iуэхум хи-
лэжьыхьар зыхуэдизыр зымащIэкIэ 
нэхъ мыхъуми къыбгуригъэIуэну!

ЦIЫПIЫНЭ Аслъэн, филологие 
щIэ ныгъэхэмкIэ доктор, 2000 гъэ: - 
Сэ, «щIалэ цIынэ папцIэ цIыкIур» 
 (ап хуэдэут къызэрызэджэр), егъэ-
леяуэ IутIыжым сигъэгушхуэ зэпытт. 
«Лъэп къыр дымащIэщи, ди лъэ-
ныкъуэкIэ уныздежьэну, укъызда-
лъагъуну сыхуейщ» жиIэурэ и бын-
хэм я гуфIэгъуэхэм сыхигъэтащ.

Сыхуэпабгъэу сыхущIэкъуну 
 мыхъумэ, зэи сыздынэмысыфыну 
лъагапIитI щыIэщ - ар КъардэнгъущI 
Зырамыку и IуэрыIуэдзагъымрэ Iу-
тIыжым и бзэ дахэмрэ. Борис адыгэ-
бзэ ищIэ къудейтэкъым, абы анэ-
дэлъхубзэр зыхищIэрт. IутIыжым и 
псалъэ гъэпсыкIэр адыгэм набжэ 
зэриху щIыкIэм изогъэщхь: гупсысэ 
бжэгъулъэр бзэпсым хуэдэу еукъуэ-

дийри, псалъэ-чийхэр гъэщIэгъуэ-
ныщэу игъэлантIэурэ дедзыж, бжьэ-
пэтехуэри зэкIужрэ-зэпсыжу треу-
хуэнэж. 

ХЬЭIУПЭ ДжэбрэIил, композитор, 
КъБР-м и цIыхубэ артист: - Лъэпкъыр 
лъэпкъ зыщIыр, ар зыгъэлъапIэр, 
абы и щхьэ езыгъэIэтыр, лъэпкъым 
псэ хэзылъхьэр IутIыж Борис хуэ дэ-
хэрщ. ЛъэпкъылIт, гупсысакIуэт, 
ущия кIуэт, тхакIуэт, усакIуэт, сурэ-
тыщIт, кIэщIу жыпIэмэ, адыгэпсэм 
зезыгъэузэщI цIыху щыпкъэт Борис.

ЖЬАКIЭМЫХЪУ КIунэ, Урысей 
Федерацэм щIыхь зиIэ и артисткэ: - 
IутIыж Борис и «Тыргъэтауэ», «Да-
мэлей», «Кушыкупщ», «Эдип», «Лъы-
гъажэ жэщ» пьесэхэми, гушыIэрэ 
 ауану зэхэлъ тхыгъэхэу «Гуащэ мы дэ-
хьэблэ», «Шамхьун и фызышэ», 
«УгушыIэнумэ, къеблагъэ», «ГушыIэ 
махуэ апщий!», нэгъуэщIхэми теат-
рым и пщIэр лъагэу къаIэтащ, артист 
куэди цIэрыIуэ, гуимыхуж ящIащ. 

Ди театрым къыщызджэгуа рол-
хэм ящыщу (ахэр 120-рэ мэхъу) нэ-
хъыфI дыдэу къэслъытэр Тыргъэ-
тауэщ. Сэ Борис Iэмал къызитащ 
 артистым хэлъын хуей зэфIэкI псори 
мы ролымкIэ къэзгъэлъэгъуэну: 
цIыхубзым хэлъын хуей щабагъри, 
щхьэгъусэм, адэм, хэкум яхуэгъэза 
лъагъуныгъэри, бийм къыхузэIуих 
пхъашагъри, лъагъумыхъуныгъэри, 
къарурэ лIыгъэу къылъыкъуэкIри. 
ПсэухукIи си гум гуапэу хуилъащ, 
 дунейм сытетыхукIи фIыщIэ хуэс-
щIынущ си насып къихьу а образыр 
къызэрызгъэщIыфам щхьэкIэ.

ШЫБЗЫХЪУЭ Басир, Урысей Фе-
дерацэм щIыхь зиIэ и артист: - Iу тIы-
жыр къызэрытцIыхуар и тхыгъэхэм-
кIэщ. Борис и псэлъэкIэр япэ дыдэу 
щызэхэсхаращ ди бзэм и бзэрэб-
зэкIэр, и къарур, и дахагъэр щызы-
хэсщIар. Ди анэдэлъхубзэр сэзыгъэ-
цIыхужар Борисщ жысIэкIэ сыщыуэ-
нукъым. 

ШИРДИЙ Маринэ, Къэбэрдей-
Балъ къэрым щIыхь зиIэ и журна-
лист: - Лъэпкъым и Iуэху зезыхьэн, 
зезыгъэузэщIын, абы и цIэкIэ утыку 
ихьэн иIэн хуейщ, и щIэныгъэми, и 
акъылми, уеблэмэ и теплъэми укъы-
зэримыгъэукIытэнур пщIэуэ. Борис 
апхуэдэт. Ар псоми зэхуэдэу фIыуэ 
ялъэгъуагъэнкъым, ауэ тхакIуэм, 
щIэ ныгъэлIым дежкIэ нэхъыщхьэ-
ращи, и къалэмыр игъэхьэулеяуэ 
 зыми жиIэфынукъым, лъэпкъым и 
цIэкIэ къэпсэлъэну щIыхуимыти дэ-
лъакъым абы и щIыбагъ.

КЪАНЫКЪУЭ Заринэ, усакIуэ - 
УкIытэ къэзыгъэушыр пщIэшхуэ зиIэ-
ращ. УкIытэшхуэ цIыхум щыдэдмы-
лъагъуж зэманым хэпсэукIми, IутIы-
жым куэд къыщыукIытэрт.

Борис хуащI пщIэр къилэжьыжащ 
и дуней тетыкIэмкIэ. И напэ емып-
лъыжу зы лъэбакъуэ ичауэ къы-
щIэкIынкъым. «Хабзэшхуэ хэлъащ» 
хужаIэ абы. Хэлъа къудейкъым - 
адыгэ хабзэрат абы и дунейр, адыгэ-
бзэрат и псэр зыхэлъыр. И хъу-
реягъым къыщекIуэкIыр нэгъуэщI 
зыгуэрми, IутIыжым и дунейр ап-
хуэдизкIэ лъэщт, лъагэт, уэрти, мыд-
рей уэ хъуар ефэгъуэкI къудейтэ-
къым, атIэ пцIы зэфэзэщ щIэ-
хъукIырт. Пэжыр зи нэгум къищ 
куэдрэ урихьэлIэрэ? Абы и нэгум 
къытещыр и псэ зэхэлъыкIэрат - ар 
нэхут. 

Зыгъэхьэзырар
ИСТЭПАН  Залинэщ. 

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Зэныбжьэгъугъэм
и шэсыпIэ мэхъу

Шеибжьэм и 
хъуреягъкIэ

Дащыгугъыжыртэкъым Футбол

«Спартак-Налшык» - «Ле-
гион» - 4:0 (0:2). Налшык, 
«Спар так» стадион. Жэпуэ-
гъуэм и 11-м. ЦIыху 280-рэ 
еплъащ.

Судьяхэр: Шипков (Белоре-
ченск), Ежак (Сочэ), Соколов 
(Ставрополь).

« С п а р т а к - Н а л ш ы к » : 
 Къумы къу, Балъкъыз Р., Жабо-
ев, КIэдыкIуей, Пириев, Блий, 
ХьэцIыкIу (Дзыгъул, 77), Пекъу 
(Бэлэтокъуэ, 84), Сарбашев 
(Кенжев, 77), Лысенкэ (Шэ р-
джэс, 84), Хьэшыр (ЛIуп, 66).

«Легион»: Давудов, Гаса-
нов, Гуров (Алим, 46), Еремин, 
Ипаев (Магомедов А.,77), Пе-
релетов, Гамзатов (Пиримаго-
медов, 77), Матвиенкэ, То-
каев, Ибрагимов М., Курбана-
лиев. 

Топхэр дагъэкIащ: Лысен-
кэ, 35 (1:0), Лысенкэ, 43 (пена-
льти, 2:0), ЛIуп, 72 (3:0), ЛIуп, 
83 (4:0). 

Дагъуэ хуащIащ: Гуровым, 
Перелетовым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэ хьэ зэхуэхэм хыхьэ 4-нэ джэ-
гугъуэм ипкъ иткIэ «Спартак-
Нал шыкым» къригъэблэгъащ 
Мэхъэчкъалэ и «Легион»-р. 

Мы гъэм и гъатхэпэ лъандэ-
рэ налшыкдэсхэр я губгъуэм  
зэрыщытемыкIуар къэбгъэ-
лъагъуэмэ, Iуэхум нэхъыфIкIэ 
зихъуэжын гугъэхэр ноби 
щыIэ тэкъым. Уеблэмэ иужь-

Ди щIэджыкIакIуэ набдзэгубдзаплъэхэр 
зэрыщыгъуазэщи, «Адыгэ псалъэм» щы-
лажьэхэм цIыху зыбжанэ яхэтщ усэм, про-
зэм, зэдзэкIыным, литературэ тхыгъэхэр 
зы хуей хуэгъэзэным гулъытэ нэхъыбэ хуа-
щIу. Жэпуэгъуэм и 6-м редакцэм и хьэ-
щIэщым щызэхэтащ абыхэм я Iэдакъэ-
щIэкIхэм дыщытепсэлъыхь хабзэ «Литера-
ту рэ пщэдджыжь» зыфIэтща зэхуэс. Ар теу-
хуат Гугъуэт Заремэ и усэхэм. 

ДЫПIАЩIЭУ, зэман ебзыхьэкIакIэ дгъэ хь э-
зыр махуэ къэс тхыгъэхэм елъытауэ, жьы 
дэхупIэ тхуэхъу литературэ хуэIу хуэ щIэ хэм я 
фIыгъэкIэ ди къалэн нэхъыщхьэри нэхъ нэ-
гъэсауэ гъэзэщIа хъууэ къысфIощI. Пса лъэм 
и IэфIыр зыIэщIэдмыгъэкIын, ди щыуагъэхэр 
«дэр-дэру» зэхуэтIуэтэжын, зым ад рейр 
дгъэгуш хуэн папщIэщ мыпхуэдэ зэIу щIэ хэр 
едгъэ кIуэкIыныр игъуэу къыщIэт лъы тар. 
«УсакIуэ» псалъэ дахэм зи цIэ-унэцIэр кIэ-
рыпщIа Гу гъуэт Заремэ и усэ Iэрамэм ды-
щIытеп сэ лъы хьам и щхьэусыгъуэ дыдэри абы 
и хъэтIыр, и гупсысэ гъэкIэрэхъуэкIэр, гуры-
щIэ къэIуэ тэ кIэр зэрызыхэтщIэ щIыкIэмкIэ 
дызэдэгуэшэн щхьэкIэщ. 

Куэд щIакъым Заремэ и усыгъэм теухуа тхы-
гъэ «Адыгэ псалъэм» къызэрытеддзэрэ. Абы 
щыжысIам къытезмыгъэзэжу, адрей си лэ-
жьэгъухэм ди литературэ уэршэрым къы-
щапсэлъахэр фхэсIуэтэжынщ. Утыку къитхьа 
гуп сысэ псоми я мыхьэнэр зыщ: Гугъуэт Заре-
мэ зи бзэр зэрыубыда усэрыпсалъэ къы зэ-
рищIыкIар наIуэщ. 

ЩхьэщэмыщI Изэ игу къигъэкIыжащ ди лэ-
жьэгъу зэчиифIэр Хьэх Сэфарбий тхэн щIэ зы-
дзэ хэм папщIэ илъэс куэдкIэ игъэлэжьа 
 «Шы ху лъагъуэ» литературэ хасэм къызэры хэ-
тэ джыкIар. «Адыгэ псалъэм» щигъэзащIэ 
къа лэнхэм къадэкIуэу, Изэ «Советская моло-
дежь» газетым адыгэбзэкIэ къыщыдэкI «Псы-
нэ» напэкIуэцIыр егъэхьэзыр. «Шыхулъа-
гъуэм» хэтхэм я тхыгъэхэр абы къытрадзэу зэ-
рыщытам и фIыгъэкIэ, Изэ пасэу гу лъитащ 
За ремэ и тхэкIэр адрейхэм къазэрыхэщым. 

- Иджы дэри дрищыхьэтщ, - жиIащ Изэ, - 
Заре мэ и усэхэм щIэупщIэ зэраIэм, цIыхухэр 
къы зэрыпэджэжым. Бзэ тыншкIэ, дахэкIэ, 
къу лейкIэ матхэ ар, «къармэхьэблэ хъэтI» 
фIэс щынт и тхэкIэм. ЕджэгъуафIэу, гурыIуэ-
гъуа фIэу апхуэдэщ, зыми хыумыгъэгъуащэ 
езым и дуней иIэжу. 

Заремэ и усэхэм ящыщу, Изэ «Нэмэз щы-
гъэ» усэр нэхъыфIу илъагъуу къыщIэкIащ икIи 
къытхуеджащ. 

- Сэ си закъуэкъым, анэшхуэ куэщI ирапIы-
кIа дэтхэнэ зыри и сабиигъуэм къыщыхутэжы-
нущ а усэм и фIыгъэкIэ. А нэмэз щыгъэр зи Iэ-
пэгъуу пIэ лъапIэм теса си анэшхуэм и дунейр 
си нэгу къыщIагъэхьэж мы сатырхэм. Абы 
укъы фIэкIмэ, Заремэ жэуапыншэ лъагъуны-
гъэ жыхуаIэм теусыхьрейщ. А темэмкIэ къы-
щIэзыдза ТхьэгъэзитI Зубер ещхьу, и усэбзэр 
къызэрытIэпIыкIыу, а гурыщIэ къабзэр щыте-
пщэ дунейм дыхишэну сыщогугъ Заремэ. 
Иджыри зытеусыхьыфыну лъэныкъуэ куэд 
зэрыщыIэм, абы хурикъун Iэзагъи зэрыбгъэ-
дэлъым шэч къытесхьэркъым, Тхьэм ири-
гъэфIакIуэ. 

«АдыгэбзэкIэ яусахэр мин бжыгъэкIэ си па-
щхьэ къралъхьэу щытми, Заремэ ейхэр абы-
хэм къахэсцIыхукIыну къысщохъу, - адэкIэ пе-
щэ уэршэрым НэщIэпыджэ Замирэ. - Сыту 
жы пIэмэ, ауэ сытми псалъэ къызэрыгуэкIкIэ 
тет хыхьу щыткъым ар лъагъуныгъэм. А гуры-
щIэмрэ щIыуэпсым и щытыкIэмрэ зэрызэхи-
ухуанэр уи нэгум къыщIегъэувэ. Сытым дежи 
уигу къегъэкI: «дауэ къигупсысыфа», «мып-
хуэдэу дахэу дауэ зэрыжыпIэнур»? Мы нобэ 
дызытепсэлъыхь усэ Iэрамэм хэт «сатырищ 
хъу усэхэр» щIэщыгъуэу къысщыхъуащ, зыб-
жани къахэстхыкIащ, сигу изубыдарэт жысIэу: 
«Уафэм си гукъанэу дэспхъеяхэр уафэгъуа-
гъуэу, щыблэу къызэгуеч». «Нэхущым гъатхэ 
ды гъэм сыIуплъэху, уи псалъэ жылэ си гум 
къыщогъагъэ». Уи гум лъагъуныгъэ е нэ-
гъуэщI фIы гуэр щилъым деж, а уафэри нэхъ 
дахэу, дыгъэми нэхъ укъигъэхуабэу къып-
щохъу . Жэщым уэгум къитIысхьэ вагъуэ 
 цIы кIу  хэм гу нэхъ ялъыботэ, уи псэр къы-
щигуфIыкI кIэ. Гухэлъым цIыхур зэрихъуэжыр, 
фIы нэхъыбэ зэрыригъэлъагъур гъэщIэгъуэну 
къеIуэтэф». 

Замирэ лъагъуныгъэ уситI къытхуеджащ, 
езым гу зылъитахэм я щапхъэхэр къыхэщу: 
«Уэ си гъэмахуэпэм упэжыжьэщ», «Уи сурэт 
закъуэр къызощтэжри» жыхуиIэхэр. «Усэ куэд 

дыдэ сигу ирохь, гукIэ зэзгъэщIэну сыхуейуэ, 
ауэ мы къыхэсхахэм псалъэхэм къыщытрагъа-
зэурэ уи гум зэрынэсымкIэ сыдахьэхащ», - жи-
Iащ Замирэ. 

«Уэ зи гугъу пщIы тхэкIэ хьэлым хуэдэ зиIэр 
гупсысакIуэхэрщ, - Iэпихащ Замирэ и псалъэр 
Фырэ-Къаныкъуэ Анфисэ. – Сэ усакIуэхэр 
лIэу жьыгъуитIу зэщхьэщызодз. Зы гупыр усэ 
ятхыну малIэ, ауэ бзэ къулей яIурылъкъыми, 
жаIэ псори блэкIа зэманым ит глаголкIэ фIэкIа 
къахуэIуатэркъым: «хъуащ-къэхъужащ, ус-
лъэгъуащ, сыкъэкIуащ, сыкIуэжащ» жаIэу, 
глагол зэфэзэщкIэ мэусэ. Заремэ бзэм зэры-
риджэгум ещхьу, ириджэгуфыркъым ахэр. 

- А глагол рифмэхэри Iэзэу къэзыгъэсэбэп 
щы Iэщ, - идэркъым Заремэ. - Псалъэм па-
пщIэ, КIуащ БетIал усэ куэд иIэщ, глаголыр 
Iэзэу къыщигъэщхьэпауэ.

- Ар хъуххэнукъым жысIэркъым сэ! - арэзыщ 
Ан фисэ. – Ауэ абыи ухуэIэзэу, глаголым и къа-
рур къыщIэпхыфу ущытын хуейщ. Глагол за-
щIэкIэ тхэхэр усакIуэ нэмыщIысауэ къыс-
щохъу сэ. Тхэну, усэну хуейщ, ауэ уэ пхуэдэу, 
гурэ псэ кIэ усэу щыткъым. Адрей лIэужьы-
гъуэм  сэ сызэреджэр «ХьэIупэщ». Апхуэдэ 
уса кIуэм бзэр егъэбзэрабзэ, ироджэгу, ап-
щIондэху «эффект» гуэр усэм къыщIегъэувэ. 
ПлъапIэу иIэр зыщ: ириджэгуурэ, бзэм и даха-
гъэр къигъэлъэгъуэну. Заремэ а тIуми ещхь-
къым. Абы и усэхэр зэрыщытри? Сэ, псалъэм 
папщIэ, напэкIуэцIитI-щыкIэ стхыну гурыщIэр 
абы зы псалъэухам иригъэзэгъэнущ. Уэ ар 
къыбгурыIуэнурэ, уи гум щIыхьэжынурэ, уи 
нэпсыр къежэхыу ущысынущ. Абыи фэрыщIа-
гъэ хэлъкъым, плъапIэ гуэр игъэувауэ зэры-
мыт хэм къыхэкIыу. АпхуэдизкIэ дахэу егъэ-
джэгу и гум илъ гурыщIэри, зэрыжыфIам ещ-
хьу, щIыуэпсым иригъэщхь сытурэ, адыгэбзэ 
да хэкIэ гъэкIэщIауэ, къызэрымыкIуэ «эф-
фект» гуэр щIэлъу мэхъу, мобыхэми мыдрей-
хэми ещхькъым. Абы щхьэкIэ, сэ Заремэ гуп-
сысакIуэу, философу къысщохъу. Сызэджар 
ма щIэу, сыщымыгъуэзэнкIи мэхъу, ауэ Заре-
мэ хуэдэ усакIуэ урысхэми яIэу слъэгъуакъым, 
дэри диIэкъым. Нэхъри зиужьу щытмэ, адэкIэ 
къыдищIэнур сщIэркъым. 

ЦIыхум дунеягъэкIэ сыт хуэдэуи ухущытын-
кIи хъунущ, - еух и псалъэр Анфисэ. – Ауэ абы 
зэчиишхуэ зэрыбгъэдэлъыр дэплъагъумэ, 
апхуэдэр езыр зыхурикъужу, цIыху балигъыу 
аращ. Сэ сызэреплъымкIэ, Заремэ гъащIэм 
хэтуи щыщытыфынущ, ауэ усакIуэу къапщтэ-
мэ, абы бгъурызгъэувэн сэ слъагъуркъым. Ар 
дэнэ дежи щыжызоIэ. Заремэ и усэхэм къаб-
загъэ, нэху хэлъщ, пэж жызоIэ жиIэу, икIагъэм 
зэи Iэбэркъым. 

ТекIужь Заретэ гу лъитащ Заремэ и усэхэм 
уи гукъыдэжыр къызэраIэтым, уигу хэщIу ахэр 

къапщтэмэ, псэуныгу узэращIыжым. Ар къыт-
хуе джащ «Къалэкум псейр щагъэщIэращIэ» 
усэм. 

- Заремэ и усэхэм ятеухуауэ жысIэнуращи, 
об раз лъэщ куэд зэрыхиухуэнэфым гу лъыбо-
тэ. ЩыIэщ усакIуэ, гукъыдэж уимыIэу уе джэ-
мэ, уи гукъыдэжыншагъэр нэхъри ягъэба-
гъуэу. Мыбыхэм хуабагъ ящIэлъу, псысэ уще-
джэкIэ дуней телъыджэ узэрыхашэм ещхьу, 
нэ гъуэщI щIыпIэ укъыщагъэхутэ. ИтIанэ бзэ 
тыншкIэ зэрытхар. «Жэуапыншэ лъагъуны-
гъэ» жыхуаIэм и гугъу пщIымэ, апхуэдэ усэхэр 
нэхъ гъэщIэгъуэныххэщ, - жеIэ Заретэ. 

Багъэтыр Луизэ усэ къеджэкIэ Iэзагъ зэрыб-
гъэ дэлъыр ди пщэдджыжьышхэм щIэрыщIэу 
щыдгъэунэхуащ. Ар къытхуеджащ «Згъуэтыж-
къым» усэм. 

- УсакIуэм и насыпщ, - жиIащ Луизэ. – Дэ 
 дигу илъыр тхужыIэркъым, абы зыхищIэр 
къеIуэ тэф, Тхьэр абыкIэ къыхуэупсащи. За-
ремэ и усэхэр уи фIэщ щIэхъур, езым зэры-
жиIам  ещ хьу, и гум щыщIэр кърехыфри аращ, 
и гум къы зэрипсэлъыкIыр къыбгуроIуэ. 

Ди зэIущIэр щIэщыгъуэ дыдэ ищIащ Ады-
гейм къыщыдэкI «Адыгэ макъ» газетым и 
жур налист Ансокъуэ Иринэ интернет IэмалкIэ 
къызэрытлъэIэсам, уеблэмэ Гугъут Заремэ и 
усэм къеджэу тхуригъэтхыу, къызэрытхуигъэ-
хьам. Езыр зэрыпсалъэр кIахэ къудамэм и 
бзэр арауэ зэрыщытым щхьэкIэ къэмынэу, 
Ири нэ «Дунейр си пащхьэм щоуназэ» усэм 
даха щэу къытхуеджащ. Абы дигу къигъэкIа-
ращи, Гугъуэт Заремэ и усэхэр кIахэ бзэ къуда-
мэм изыгъэзэгъэн къыкъуэкIамэ, ди зэпы-
щIэныгъэхэр нэхъ быдэж хъунут. 

- ГурыщIэ къэгъэлъэгъуэнкIэ къызэрымы-
кIуэ Iэ загъ бгъэдэлъщ Заремэ, - жиIащ Иринэ. 
– УсакIуэу къызэригъэщIар нэрылъагъущ и ду-
ней зыхэщIэкIэмкIи, и гухэлъ къэIуэтэкIэмкIи. 

Зэхихахэр къызэщIикъуэжу, Зареми усэхэр 
езы гъэтх щытыкIэмрэ ахэр гъащIэм зэ ры-
пыщIа лъэныкъуэхэмрэ я гугъу къытхуищIащ: 

- Тхэн зэрыщIэздзэрэ, «уи усэхэр нэщхъейщ, 
зэ угуфIэу утлъэгъуарэт» къызжаIэ. «Сыщыгу-
фIэм деж, усэ стхын хуей хъуркъым», - яжы-
зоIэж сэри. 

Иджыри къэс усакIуэ къалэн зыщысщIы-
жыртэкъым, си щхьэ Iуэху зесхуэу, спкърыу-
зыкI гуэр кърисIуэтэн папщIэт усэр щIэстхыр. 
Абы къыхэкIыу, усэм и хабзэ гуэрхэри щызмы-
гъэзащIи къохъу. Сэ езым си псэр згъэтыншу 
арат. Зыгуэр къызоныкъуэкъури, ар згъэуп-
щIыIун щхьэкIэ сотхэ, зыхужысIэжырт. Ауэ 
иджы цIыхухэр къыщеджэкIэ, «уэ уусакIуэщ, 
мыбдеж щыптхар къыдгурыIуэн хуейщ» щы-
жаIэкIэ, абыи зы къалэн гуэр къыпщещIри, 
егуп сысын хуей къыщIэкIынщ. 

 Сэ сфIэфIу схэлъ хьэлхэм ящыщщ крити-

кэр сигу зэрытехуэр. ПщIэшхуэ зыхуэсщI Бе-
щтокъуэ Хьэбас къысхуэзэри: «Критикэ уи гум 
щIэхуэу гу лъыстащи, уи усэхэм седжэнт», - 
къызжиIати, сIэщIэхужри, зэмани дэкIат. 
АрщхьэкIэ езыр ди лъахэхутэ къудамэм кIуэщ, 
си усэхэр абы къыщигъуэтри, еджащ. Ар 
пщIэшхуэт си дежкIэ, Бещтокъуэ Хьэбас стхам 
фIэгъэщIэгъэну зэрытепсэлъыхьыр. Езыр си 
жагъуэ ищI и гугъэурэ гузавэрт, сэ си гущхьи 
къэкIыртэкъым. ФIыгъуэр къыхуищIэ, фIы 
дыдэу схузэпкърихащ. 

Заремэ жэуап къритащ и тхэкIэм теухуауэ 
ды зыщIэупщIахэми. 

- Усэр гурыIуэгъуэу щытын зэрыхуейм теу-
хуауэ сызэгупсысыр жысIэнщ. Сэ сфIэфIщ 
усэм къеджэ цIыхум езым зыхуей мыхьэнэ 
усэм къыхигъуатэу щыщытым деж. Зыр зым 
иригъэгупсысу, адрейм нэгъуэщI зыгуэр игу 
къигъэкIыу. ЗэрыжаIэу, «интрига» хуэдэу 
 хъууэ, езыхэм пащэжыну хуиту. АрщхьэкIэ 
цIыху зыбжанэм «уи усэхэр зэIуха хуэдэу 
 къонэ, бгъэбыдэжыркъым» къызжаIэри, ари 
сызэгупсын хуейхэм яхэзгъэхьащ. 

«Авторым фемыгупсу, езы тхыгъэм фыкъе-
джэ», - жысIэу щытащ нэхъапэм. «Сыт уэркIэ 
усэр?» - щыжаIэм деж, «си хуитыныгъэщ» 
яжызоIэ. Абдеж зыращ сэ сыпсэлъэну хуи-
тыныгъэ щызиIэри, ари и кIэм нэс къысхуэгъэ-
сэбэпыркъым. СыкъэувыIэжын хуей мэхъу, 
зыгуэр къызэреджэнум щхьэкIэ. Си гу ры-
фIыгъуэри, си мыгъуагъэри спкъроузыкI усэр 
стхыхукIэ. Тхын зэрыбухыу, уи гур мэпсэхужри, 
дакъикъэ ипэкIэ зыхэпщIа гугъуехым гуры-
фIыгъуэ къыхыбох. Зыри къэхъуни хуэмейуэ, 
ауэ зыгуэрым сыпэплъэ хуэдэу къыщIедзэ, 
усэр къыщыкIуэкIэ. Ар и кIэм зэрынэсу, а 
щытыкIэр мэкIуэдыж, зыри къоузыжыркъым. 

Къэпсэлъахэм жаIахэр зэкIэлъыхьауэ ттхы-
жа щхьэкIэ, къызэрывгурыIуащи, псалъэр 
щы зэпыдуди, адыгэ литературэр ефIэкIуэн 
папщIэ пщIэ хъунухэми, усакIуэ щхьэхуэхэм я 
тхэ кIэ-щыIэкIэми «дрихьэжьэурэ» дытеп сэ-
лъыхьащ. 

Заремэ и усэхэм сэ сызрагъэгупсысхэр ди 
газетым тета тхыгъэм къыщысIуэтакIэщ, ауэ 
схужымыIахэр мы зэIущIэр щедгъэкIуэкIыну 
ди гугъа гъатхэм зэрымыщIэкIэ усэу хэуващ. 
АбыкIэ зэхуэтщIыжынщ ди лэжьэгъу зэчии-
фIэр фIыуэ зэрытлъагъур, дахагъэ хэIэтыкIа 
куэдкIэ дызэрыщыгугъыр щIагъыбзэу зы-
щIэлъа ди шеибжьэ уэршэрым и хъыбарыр. 

Зигу зэрыгъуэтыжа
 Гугъуэт Заремэ деж

Гъатхэр анэш пщIантIэжьым изогъэщхь -
Уи жагъуэ зэи зымыщIыфыну дыгъэр
ГугъэщIэкIэ уи нэкIум къопэщэщ, 
И тыгъэхэм пхъуантэмэ къакIэрихыу. 

Жьы хъуащ дунейр. КIэрахъуэурэ еша
ЩIы щхъуэкIэплъыкIэр бысым 

Iущ зыхуэхъухэм 
Зы упщIэм и жэуапкъэ къетхуэкIар: 
Насыпыр сыт тфIэфI защIэм 

щIемызэгъыр? 
 
Псэ зэрысIутым къыстрилъхьэр сыт? 
Бэлыхь? Къалэн? Сэ къыхэсха 

цIыху дапщэ
Си гъуэгум къытехьэну и щхьэ хуит? 
Зыгуэр зэрытекIыжыр хэт зи лажьэр? 

Щхьэж и жэуапыр езым и хъыбарщ.
Сысейр ууейм зэрытемыхуэм щхьэкIэ, 
Щхьэ зым адрейр гъуэщауэ дгъэува?
Мыр - лъабжьэщ, мор - къудамэщ, 

хэти - щхьэкIэщ.

Гудзакъэ зиIэм ищIэкъым хьэзаб, 
Псэр зыгъэсэхъум зыми 

хуищIкъым фIыщIэ. 
Ухыгъэр зи фэм дэхуэу хахуэ хъуар, 
Тхьэм жиIэмэ, 

хабжэнукъым дзыхьмыщIхэм. 

Уи дамэр Iэт! НэхъыфIыр къыппэщылъщ.
Узыпсыхьа дыжьыныр тхыдэм хэпхъи, 
Нобэрей дыщэр гущIэм щыгъэпщIыпщI, 
ЗэгъащIэ: мынэхъыфIу зыри къэхъукъым. 

Уи псалъэхэдэм мыщIэ къыхэпхар
Псэ ущхъуэнтIам еIэзэ хущхъуэ гуакIуэщ. 
Ар фIылъагъу куум къызэрыхуигъэщIар
ЯщумыгъэгъупщэхукIэ, уусакIуэщ. 

ЧЭРИМ Марианнэ. 

рей зэIущIитхум хьэщIэ хэм 
зэкIэлъыпыту дыкъызэрыха-
гъэщIар, абы щыщу щым ди 
унэ дыщыджэгуу, къэплъытэ-
мэ, хэплъэгъуэ хъурт. 

АрщхьэкIэ, апхуэдэу жытIэ 
щхьэкIи, зыри хуэмеижу къэт-
лъытэ ди «Спартак»-м нэхърэ 
«Легион»-м и Iуэхур нэхъ хьэ-
лъэжт. Мыгъэрей чемпиона-
тыр щэкIуэгъуэм и кIэм зэ-
рынэсу, а командэм и топ-
джэгухэр зэбграгъэкIыжыну рэ, 
ахъ шэ зэрамыIэм къыхэкIыу, 
Новгород Ищхъэрэ къалэм 
клубыр Iэпхъуэнущ. Ар къищэ-
хуащ Краснодар къалэм и 
«Краснодар» командэм, 
 РПЛ-м щыджэгум и унафэщI 
Галицкий Сергей, илъэс зыб-
жанэ дэкIмэ УФ-м и Премьер-
лигэм къыхишэн мурадкIэ. 

Мыдрейуэ, иджыри зэ къы-
хэд гъэщынщи, иужьрей мазэ-
хэм «Легион»-м хэтхэр нэхъы-
бэм улахуэ ирамыту ягъэ джэ-
гуащ, зэрагъашхэмрэ хьэ  щIэ-
щым зэрыщIэсхэмрэ щхьэкIэ 
пщIэ ирамыгъэт къудейуэ. Ап-
хуэ дэ Iуэху къекIуэкIыкIэм 
ахэр  арэзы къызэримыщIыр, 
дауи, гурыIуэгъуэт. Абы къы-
хэ кIыуи, жыпIэ хъунут, Мэ-
хъэч къалэ и командэр топ-
джэгу губгъуэм нобэ къимы-
хьауэ: ущыуэнутэкъым. Къи-
хьауэ щытми, япэрей 
«Ле гион»-м и ныбжьым фIэ-

дыдэ сигу ирохь гукIэ зэзгъэщIэну сыхуейуэ къапщтэмэ псэуныгу узэращIыжым Ар къыт

кIа абы щытлъэгъуакъым. 
ЗэIущIэм щIидзэу и кIэм 

нэсыху топджэгу губгъуэм 
къы щызыжыхьар «Спартак»-м 
и командэрщ. Ипэ дакъикъэ-
хэм гъуэр къахуэщтэну щы-
тащ  ди щIалэхэм: япэ щIыкIэ 
Балъ къыз Ренат кърита то пы м 
Лысенкэ Сослъэн штра ф-                         
нойм имыхьэу хьэ щIэ хэм я 
 гъуэм еуащ  гъуа щ хьэтетым 
къыпекIуэ кIыу, ауэ гъуэм 
дыхьакъым. Иужь кIэ, кIэщI 
дыдэу, Хьэ цIы кIу Амур угло-
войм щыту къыхита топым 
щхьэкIэ еуащ Блий Елдар. 
Мыбдежым гъуащхьэтым абы 
къригъэгъэзащ. 

«Спартак»-р хьэщIэхэм лъэ-
щу зэребгъэрыкIуэм хэплъа-
гъуэрт гува-щIэхами абыхэм я 
гъуэр абы къызэрищтэнур. 
ЗэIущIэм и япэ Iыхьэм и 33-нэ 
дакъикъэр екIуэкIыу арат, 
штрафной ихьэпIэм деж 
ХьэцIыкIум топыр Лысенкэ 
IэкIуэлъакIуэу щритам. Ди 
 гъуащхьауэм къыхуэнэжыр ар 
къигъэсэбэпын хуейуэ арати – 
хузэфIэкIащ. Абы иужькIэ 
куэд дэмыкIыу Сослъэн етIу-
анэу къыхэжаныкIащ. Мыб-
дежым, ди командэм и капи-
тан Хьэшыр Алан «Легион»-м 
и штрафнойм иту зэуа топыр 
хьэщIэхэм я топджэгум и Iэм 
техуащ. Судьяр лейуэ мы-
гупсысэу пенальти занщIэу 

къыдитащ: Лысенкэ блэукIа-
къым.

ЗэIущIэм и етIуанэ Iыхьэри 
япэм хуэдэу екIуэкIащ: нал-
шыкдэсхэр ебгъэрыкIуэ зэ-
пытт, «Легион»-м и топджэгу-
хэм я щхьэр щIрагъэхьэрт 
икIи 66-нэ дакъикъэр екIуэ-
кIыу, бжыгъэр нэхъри игъэбэ-
гъуащ ЛIуп Ислъам. Абы ипэ-
кIэ, Хьэшыр Алан ихъуэжри, 
губгъуэм къихьауэ арат ар. 
Топ джэгу губгъуэм и кум иту 
ди гъуащхьауэм кърата топыр 
ирихьэжьэри, зыри къы лъэ-
щIэмыхьэу Давудов Ахьмэд и 
гъуэм и закъуэ телъэдащ, гу-
гъуи демыхьу къигъэпцIащ. 

ЕплIанэ топри хьэщIэхэм 
яху дэзыгъэкIар ЛIупырщ. Сэ-
мэгурабгъумкIэ губгъуэм 
 къежэкIа Лысенкэ Сослъэн 
топыр штрафнойм къыхитащ, 
адэкIэ, абы зыри лъимыгъэIэ-
су, Ислъам гъуэм ар дигъэ-
кIащ. ЗэIущIэр и кIэм нэсыным 
къэнэжа щымыIэу ЛIупыр 
еща нэу къыхэжаныкIыфыну 
щы тащ, ауэ ар зэуа топыр зы 
мэскъалкIэ гъуэм блэлъэтащ. 

Куэд щIауэ текIуэныгъэм 
щIэхъуэпса ди «Спартак»-м а 
махуэм ар къехъулIащ. Иджы 
тхыдэм ар къыхэнэнущ ко-
мандитIым я иужьрей дыдэ 
зэIущIэу. Мыдрейуэ, апхуэдэу 
жытIэ щхьэкIэ, Мэхъэчкъалэ и 
командэм IэмалыфI зыбжанэ 

иIащ ди гъуэр къищтэну: зэм 
абыхэм я гъуащхьауэ Ибраги-
мов Магомед лъэщу зэуа то-
пыр ди гъуэм блэлъэтащ, етIу-
анэм - Курбаналиев Абду рэхь-
мэн метр зыбжанэкIэ ди гъуэм  
пэгъунэгъуу щыту щхьэ кIэ 
зэуа топыр Къумыкъу Аслъэн-
бэч къиубыдащ. 

Къыхэдгъэщынщи, «Ле-
гион »-м и тренер нэхъыщхьэу 
щытар ди «Спартак-Нал шы-
кыр» Премьер-лигэм щы 
 щы джэгуам щыгъуэ ди 
 командэм хэта куржы щIалэ 

Гвазавэ  Леванищ.
Урысей Федерацэм футбо-

лымкIэ и етIуанэ лигэм и «Б» 
дивизионым и япэ гупым хэт 
командэхэм жэпуэгъуэм и 11 - 
12-хэм ирагъэкIуэкIа адрей 
зэIущIэхэр мыпхуэдэ бжы-
гъэхэмкIэ иухащ: «Сочи-2» - 
«Рубин» - 1:2, «Дружба» - 
«Аст рахань» - 1:0, «Динамо-
Ставрополь» - «Победа» - 3:0, 
«Кубань Холдинг» - «Севас-
то поль» - 0:0, «Динамо-2» - 
«Ангушт» – 1:1,  «Нарт» - 
«Ростов-2» - 3:1.

КъыкIэлъыкIуэ зэIущIэм жэ-
пуэгъуэм и 18-м «Спартак-На-
лшыкыр» щыхьэщIэнущ На-
зран и «Ангушт» командэм деж.

ХЬЭЩЫКЪУЕЙ Олег.

Къэбэрдей-Балъкъэрым и япэ Президентым и фэеплъу 
«Джэдыкъуэ Плъыжь» шы комплексым щызэхэта зэхьэ-
зэхуэм кърихьэлIащ икIи ар зэрекIуэкIам кIэ лъыплъащ 
КъБР-м и Iэтащхьэ КIуэкIуэ Казбек, УФ-м Шы спортымкIэ 
и федерацэм и унафэщIым и къуэдзэ Бакеевэ Екатеринэ, 
Олимп джэгухэм я чемпион Попов Александр, «Отрада» 
шы спорт клубым и унафэщIхэу Понамаренкэ Александр-
рэ Гоголь Николайрэ, республикэм и министерствэмрэ ве-
домствэхэмрэ я лэжьа кIуэхэр, хъэрычэтыщIэхэр, шы 
спортым дихьэххэр, нэгъуэщIхэри. 

ЯПЭМ къэмыхъуауэ, зэхьэзэхуэм и япэ махуэм зэпеуащ 
УФ-м и щIыналъэхэм ящыщ куэдым, хамэ къэрал 18-м я 
 шууей 73-рэ. 

Гъуэгуанэ нэхъ кIыхь дыдэр: километри 160-р, шыкIэ 
зэпычынымкIэ зэхьэзэхуэм япэ увыпIэр къыщихьащ Мэзкуу 
областым щыщ Павленкэ Юлие, «Ниацин» шымкIэ. ЕтIуанэу 
къэсащ Къэбэрдей-Балъкъэрым и шууей Васильевэ Екате-
ринэ, «Мотивация Асти» шым тесу. Ещанэ увыпIэр мыбдеж 
къыщахьащ Хьэрып Эмират Зэгуэтхэм къикIа Аль Шебли 
Мохаммед Рашид Саидрэ абы къигъэжа «Эль Сеньор» 
шымрэ.

Километри 120-рэ зи кIыхьагъ гъуэгуанэр псом нэхърэ 
 нэхъ псынщIэу къикIуащ Махуэ Мухьэмэд зытеса «Наоми Ез-
дэч» шым. Дыжьынымрэ домбеякъымрэ  яхьащ Пензэ об-
ластым щыщ Каунинэ Мириерэ Мэзкуу къалэм и лIыкIуэ Ка-
римовэ Татьянэрэ. 

Километр 20-м щынэхъ псынщIащ КъБР-м курортхэмрэ 
туризмэмкIэ и министр Быф Аскэр, «Хъан» шымкIэ. ЕтIу-
анэр Архэст Артурщ. Абы къигъэжащ «Батыр» шыр. «Пачах» 
шымкIэ ещанэ хъуащ АфэщIагъуэ Бес лъэн.

Зэхьэзэхуэм къыщыхэжаныкIахэм кубокхэр, медалхэр, 
щIыхь тхылъхэр, фэеплъ саугъэтхэр иратащ. Абыхэм 
 къадэкIуэу, сом мелуан 1,5-рэ абыхэм зэдагъэджэгуащ. 
Мылъкур къызыбгъэдэкIар «Отрада» шы спорт клубымрэ 
шы лъэпкъыфIхэр къыщагъэхъу Тэрч завод №169-мрэщ. 

ЕтIуанэ махуэм километр 80 зи кIыхьагъ гъуэгуанэр 
зэпычынымкIэ екIуэкIа зэхьэзэхуэм япэ щыхъуащ Бекъан 
Дарье, «Резвая» шым тесу. Километр 40-р нэхъ псынщIэу 
къикIуащ «Айнур» шым, Бозий Ислъам зытесам. 

ЖыпIэнурамэ, зэпеуэхэм хэтащ Белорусием, Къэзахъ с-
таным, Куржым, Абхъазым, Афганистаным, Сьерра-Ле-
онем, Мысырым, Замбием, Индием, Иорданием, Каме-
руным, Палестинэм, Бурундим, Сирием, Суданым, Таджи-
кис таным, Туркменистаным, Узбекистаным, Канадэм, нэ-
гъуэщI къэралхэми я шууейхэр. 

Зэхьэзэхуэм къыдэкIуэу хьэщIэхэм Iэмал яIащ УФ-м 
щыпсэу лъэпкъхэм я хабзэмрэ щэнхабзэмрэ имызакъуэу, 
Иорданием, Индием, нэгъуэщI къэралхэми яйм зыщагъэ-
гъуэ зэну, лъэпкъ шхыныгъуэхэр зыIуагъэхуэну. ЗэIущIэр 
ягъэ дэхащ республикэм и къэфакIуэ гупхэм. Зэхьэзэхуэр гу-
къинэжу икIи гъэщIэгъуэну екIуэкIа зэрыхъуным 
хэлIыфIыхьащ Къэбэрдей-Балъкъэр къэрал университе-
тымрэ къэрал мэкъумэш университетымрэ.

КъБР-м и япэ Президент КIуэкIуэ Валерий и фэеплъ 
зэхьэзэхуэр спорт къэхъукъащIэ ину зэрыщытам къыдэкIуэу, 
ар хъуащ лъэпкъ зэныбжьэгъугъэр, щэнхабзэ зэпыщIэны-
гъэхэр гъэбыдэным и шэсыпIэ икIи щыхьэт техъуащ Къэбэр-
дей-Балъкъэрыр шы спортымкIэ УФ-м и центрхэм ящыщу 
зыуэ зэрыщытым. 

КЪУЭЖЕЙ Iэдэм. 

КIуэ пэтми IэмалыщIэхэр 
ди гъащIэм нэхъ куууэ къы-
хохьэ, ар псынщIэ икIи 
тынш къытщащIу. Мы ку-
ар-кодыр къэбгъэсэбэпу 
«Адыгэ псалъэм» Iэ щы-
тебдзэ хъунущ дэнэ щIыпIэ 
ущыIэми: Сбер-онлайным 
уохьэри абы тыбогъапсэ. 
АдэкIэ ди газетыр къи-
гъэлъэгъуэнурэ кIэщI ды-
дэу ущигъэгъуэзэнущ икIи 
къебгъэхьын папщIэ (уи 
унэм е ппэгъунэгъу пощ-

ИнтернеткIэ  Iэ  тевдзэ

тым) и лъабжьэм деж уи цIэ унэцIэмрэ хэщIапIэмрэ 
иботхэри, уасэр абдежым щыбот.  Дыфщогугъ адыгэ-
бзэкIэ къыдэкI газет за къуэм адэкIи и ныбжьэгъу пэжу 
фыкъэнэну!

Щэнхабзэ


